
Árið 2024 var Háskólanum á Bifröst ekki einungis heilladrjúgt heldur mætti 
segja að háskólinn hafi tekið stakkaskiptum, slíkar urðu breytingarnar. Mestu 
munaði um að um vorið tilkynnti þáverandi háskólaráðherra, Áslaug Arna 
Sigurbjörnsdóttir, að Háskólinn á Bifröst fengi ríkisfjármögnun til jafns við aðra 
háskóla. Það þýddi niðurfellingu skólagjalda. Nemendur gátu því valið sér 
háskólanám án tillits til fjárhags. Skemmst er frá því að segja að nemendum 
fjölgaði úr 1056 kennitölum í kerfinu í 1806 á árinu. Þrátt fyrir þessa gífurlegu 
fjölgun nemenda reyndist brottfall við háskólann vera sögulega lágt. Annar 
stórviðburður ársins var að Háskólinn á Bifröst komst í hóp framúrskarandi 
fyrirtækja hjá Creditinfo. Nú erum við í hópi 2% íslenskra fyrirtækja sem 
stóðust ströng skilyrði Creditinfo til að verða Framúrskarandi fyrirtæki 2024. 
Síðast en ekki síst tilkynnti Evrópusambandi um mitt sumar að Háskólinn á 
Bifröst hefði hlotið tveggja milljarða styrk ásamt níu öðrum háskólum í Evrópu 
til að stofna háskólanetið Open EU. OpenEU hefur það að markmiði að 
stuðla að þróun háskólamenntunar í Evrópu, með því að leggja áherslu á 
þátttöku, jöfnuð, fjarkennslu og símenntun. Með OpenEU háskólanetinu hefur 
verið lagður grunnur að fyrsta samevrópska opna háskólanum. Háskólanetið 
spannar 368 þúsund nemendur, 24 þúsund kennara, fræðafólk og annað 
starfsfólk við helstu fjarkennslu háskóla í Evrópu. Allir munu njóta góðs af 
samstarfi sem leggur höfuðáherslu á símenntun, sveigjanleika, jafnræði og 
atvinnuhæfni.     
 
Þrátt fyrir gífurlega fjölgun nemenda og þær breytingar sem við þurftum 
að ráðast í, má segja að okkur hafi tekist til sem góðri hljómsveit sem spilar 
í takt og nær góðum samhljómi. Við réðum inn fjölmarga starfsmenn til að 
mæta auknum nemendafjölda, fluttum starfsemi stjórnsýslu frá Bifröst og yfir 
á Hvanneyri auk þess sem við unnum ötullega að því að undirbúa sölu á 
háskólasvæðinu í Norðurárdal. Þá stækkuðum við húsnæðið í Borgartúni til 
að skapa rými fyrir aukinn fjölda starfsfólks. Akademískir starfsmenn eru í 
störfum án staðsetningar og sinna því vinnu sinni af höfuðborgarsvæðinu, frá 
Borgarfirði, öðrum landshlutum og jafnvel útlöndum. Smám saman verður 
sterkari ímynd Háskólans á Bifröst sem persónulegum háskóla í skýjunum, 
fjárhagslega heilbrigðum háskóla sem er einnig með staðlotur í Borgarfirði og 
tryggir að við tengjumst persónulega. 

Ávarp rektors Tilgangur Háskólans á Bifröst er að mennta fólk til áhrifa og ábyrgðar með 
gildin okkar frumkvæði, samvinnu og ábyrgð að leiðarljósi. Við unnum eftir 
stefnumiðum okkar fram til 2030 en strax í upphafi árs var ljóst að við höfðum 
uppfyllt þau flest. Við höfum gert það sem við ætluðum okkur og gott betur. 
Því var ákveðið að ráðast í nýja stefnumótun og teikna upp framtíðarsýn í 
skýjunum, óháð byggingum og landfræðilegri staðsetningu. Skýr sýn og 
aðgerðaáætlun sem markar sporin, skilar sér í stoltu og ánægðu starfsfólki 
sem og ánægðum nemendum.  Við viljum vera háskólasamfélag sem er jafnt 
krefjandi sem hvetjandi og hefur jákvæð áhrif á samfélagið.   

Annar stór póstur í starfsemi Háskólans á Bifröst voru sameiningarviðræður 
við Háskólann á Akureyri. Ljóst er að sameinaður háskóli landsbyggðanna 
getur reynst kröftugt hreyfiafl fyrir landið allt, hreyfiafl sem  styrkir og eflir 
samkeppnishæfi íslensks háskólasamfélags. Haldnir voru nokkrir fundir með 
Akureyringum á árinu og um vorið var ákveðið að fresta viðræðum fram 
á haust. Stjórn Háskólans á Bifröst og háskólaráð Háskólans á Akureyri 
ákváðu svo á haustmánuðum að halda viðræðum áfram þar sem ákveðið 
var að vinna að nýjum opinberum háskóla með nýju nafni sem jafnframt hefur 
höfuðstöðvar á Akureyri. Viðræður standa yfir.  

Sérhver deild innan háskólans hefur blómstrað á árinu jafnt í kennslu 
sem og rannsóknum. Í fyrsta sinn í sögu háskólans eru fleiri nemendur í 
meistaranámi en grunnnámi. Nemendum hefur fjölgað í öllum deildum 
og námslínum. Viðskiptadeildin er stærst með tæplega þúsund nemendur. 
Okkur barst heldur betur liðsauki þegar dr. Guðrún Johnsen var ráðin 
sem deildarforseti  viðskiptadeildar frá 1. ágúst síðastliðnum en þá lét 
dr. Stefan Wendt af störfum. Guðrún hefur nú þegar látið um sig muna í 
deildinni og skerpt á faglegum metnaði og skipulagi námsins. Dr. Ólína 
Kjerúlf Þorvarðardóttir prófessor og deildarforseti hefur haldið áfram að 
breiða út vængi félagsvísindadeildar með nýju námi í öryggisfræðum og 
almannavörnum. Aðsókn í námið er umfram væntingar. Dr. Bjarni Már 
Magnússon deildarforseti hefur haldið áfram að styrkja fræðilegar stoðir 
lagadeildar og laðað sterka fræðimenn að deildinni með það fyrir augum að 
auka rannsóknavirkni. Námframboð í öllum deildum háskólans var aukið og 
endurskoðað í náinni samvinnu við fagstjóra sem hver og einn ber ábyrgð á 
námslínum háskólans.  

Stjórn Háskólans á Bifröst vinnur óeigingjarnt starf og stendur þétt við bak rektors og veitir honum aðhald. Hið sama er 
að segja um fulltrúaráð Háskólans á Bifröst sem leitað er til eftir þörfum. Þá hefur ráðgjafarnefnd Háskólans á Bifröst verið 
óeigingjörn á ráðgjöf við stjórnendur skólans. Tap af rekstri Háskólans á Bifröst á árinu 2024 var 20,8 m.kr. samanborið 
við 16,4 m.kr. hagnað árið 2023. Má skýra það af breytingu á fjármögnun háskólans og nýju reiknilíkani háskóla. Þannig 
kemur aukinn nemendafjöldi ekki inn fyrr en að þremur árum liðnum. Eigið fé í árslok 2024 var jákvætt um 172,3 m.kr. 
en var 193,2 m.kr. árið 2023. Stór skref hafa verið stigin til þess að ná fram stöðugleika í fjármálum skólans. Svigrúm 
hefur myndast til niðurgreiðslu skulda, fjárfestinga, átaks í viðhaldi og endurbótum eigna. Framlag ríkisins til skólans nam 
923,5 m.kr. en var 734,1 m.kr. árið 2023 og jafngildir það 25,8% hækkun eða 189,4 m.kr. frá árinu á undan. Tekjur af 
skólagjöldum námu 378,4 m.kr. á árinu 2024, voru 512,4 árið 2023 og lækkuðu frá fyrra ári um 134 m.kr. Háskólinn hætti 
að innheimta skólagjöld á árinu og innheimtir þess í stað skrásetningargjöld.  Hafði sú breyting veruleg áhrif á tekjustreymi 
skólans. Launakostnaður er langstærsti kostnaðarliður skólans, en hann hækkaði um 10 m.kr. úr ríflega 597,9 m.kr. frá 
árinu 2023. Aukningin stafar m.a. af auknum nemendafjölda, markvissri fjölgun fastra akademískra starfsmanna, nýjum 
stöðugildum í stjórnsýslu og starfsmannaveltu. Aukning var í öðrum kostnaði hjá háskólanum vegna aukins álags í kjölfar 
aukins fjölda nemenda.  
 
Meðalfjöldi starfsmanna miðað við heilsársstörf var 61,04 á árinu 2024 miðað við 55,5 á árinu 2023. Gífurleg fjölgun 
nemenda olli því að nauðsynlegt var að ráða inn í allmargar stöður í akademíu sem og stjórnsýslu. Hefur það sýnt 
sig að Háskólinn á Bifröst er orðinn eftirsóttur vinnustaður, vinnustaður sem fólki líður vel á og sækist eftir því að vinna 
á. Endurspeglast það í gæðum og fjölda umsókna um sérhvert starf sem er auglýst.   

Háskólinn á Bifröst á allt hlutafé í fasteignafélaginu Kiðá ehf. sem á og rekur nemendagarða á Bifröst. Kiðá ehf. hefur átt í 
rekstrarerfiðleikum, en samningar við Húsnæðis og mannvirkjastofnun um fjárhagslega endurskipulagningu félagsins hafa 
létt á rekstrinum. Alls hefur 31 íbúð verið seld og á eftir að selja aðrar þrettán. Salan var stöðvuð þegar stríðið í Úkraínu 
braust út og hófst ekki að nýju fyrr en í upphafi 2024.  

Að baki er krefjandi ár en jafnframt gefandi þar sem stjórnendur og starfsfólk hafa haldið sameiginlegum takti, takti sem 
hefur sýnt sig að nær árangri. Háskólinn á Bifröst býr við mikinn og samstilltan mannauð og mikinn velvilja í þjóðfélaginu. 
Þá er rektor svo lánsamur að vinna með vel skipaðri og samhentri stjórn. Að öðrum ólöstuðum er vert að þakka Ársæli 
Harðarsyni stjórnarformanni alúð og stuðning. Háskólaráðherra, Áslaug Arna Sigurbjörnsdóttir, hefur sýnt skólanum 
stuðning með verkum sínum og stórbætt alla umgjörð og gagnsæi er varða fjármál og starfsemi háskóla á Íslandi. Undir 
lok ársins tók við nýr ráðherra háskólamála, Logi Már Einarsson, og bindum við vonir við að með honum takist gott 
samstarf. Háskólinn á Bifröst stendur traustum fótum og á bjarta framtíð fyrir sér. Við erum lipur, kvikur og hugmyndaríkur 
háskóli þar sem rannsóknavirkni er að aukast sem og tengsl við samfélagið. Starfsmönnum öllum þakka ég góð og fagleg 
samskipti, hlýhug til Háskólans á Bifröst og ósérhlífni í vinnu. Við hlökkum til að takast á við spennandi verkefni næsta árs.   

Aðalfundur Háskólans á Bifröst fór fram í Hjálmakletti í Borgarnesi, þann 
14. maí 2024. Rektor, dr. Margrét Jónsdóttir Njarðvík, flutti skýrslu stjórnar og  
rektors um starfsemi háskólans á undangengnu ári. Ársreikningur fyrir árið 
2023 var jafnframt lagður fram og var að kynningu lokinni samþykktur  
samhljóða. Að því loknu var farið yfir rekstur dóttur- og hlutdeildarfélaga 
háskólans og rekstrar- og fjárfestingaráætlun fyrir yfirstandandi ár kynnt.    

Aðalmenn

Fyrir Borgarbyggð: 
Þórunn Unnur Birgisdóttir 
Bjarney Bjarnadóttir 
Helgi Eyleifur Þorvaldsson 
Varamaður: Guðveig Eyglóardóttir 

Fyrir Hollvinasamtök Bifrastar: 
Hallur Jónasson 
Tryggvi Haraldsson 
Anna Ólöf Kristjánsdóttir 
Varamaður: Birgitta Ásbjörnsdóttir  
 
Fyrir Háskólaráð Háskólans á Bifröst: 
Hanna Kristín Skaftadóttir 
Sævar Ari Finnbogason 
Hlynur Finnbogason 
Varamaður: Sólveig Hallsteinsdóttir

Fyrir Samband íslenskra samvinnufélaga: 
Margrét Guðnadóttir 
Ólafur Sigmarsson 
Hannes Karlsson 
Varamaður: Reimar Marteinsson 

Fyrir Samtök atvinnulífsins: 
Guðný Halldórsdóttir 
Sigurður Helgason 
Maj Britt Hjördís Briem 
Varamaður: Páll Ásgeir Guðmundsson

Árið í hnotskurn

Stjórnir og ráð

Fulltrúaráð Háskólans á Bifröst 
Háskólaráð Háskólans á Bifröst, Borgarbyggð, Samtök atvinnulífsins, 
Samband íslenskra samvinnufélaga og Hollvinasamtök Háskólans á Bifröst 
tilnefna í fulltrúaráð þrjá fulltrúa og einn til vara og er ráðið því skipað 15 
fulltrúum alls og fimm til vara. Fulltrúaráðsfundir hafa æðsta vald í málefnum 
háskólans er varða rekstur og fjármál. Ráðið fundar minnst einu sinni á ári og 
er sá fundur jafnframt aðalfundur Háskólans á Bifröst. Aðilar fulltrúaráðsins 
leggja fram á hverjum aðalfundi háskólans tillögu að skipan þess til næstu 
þriggja ára og var eftirfarandi tillaga fyrir árin 2024-2026 samþykkt sam-  
hljóða á aðalfundi ársins 2023: 

Aðalmenn

Gunnur Líf Gunnarsdóttir, Sambandi íslenskra samvinnufélaga
Auður H. Ingólfsdóttir, háskólaráði Háskólans á Bifröst
Magnús Smári Snorrason, Borgarbyggð
Ársæll Harðarson, formaður, Hollvinasamtökum Bifrastar
Tómas Már Sigurðsson, Samtökum atvinnulífsins

 
Varamenn

Gunnar Egill Sigurðsson, Sambandi íslenskra samvinnufélaga
Haukur Logi Karlsson, háskólaráði Háskólans á Bifröst
Sigurður Guðmundsson, Borgarbyggð
Páll Ásgeir Guðmundsson, Samtökum atvinnulífsins
Hallur Jónasson, Hollvinasamtökum Bifrastar

Stjórn Háskólans á Bifröst
Í stjórn Háskólans á Bifröst eru fimm einstaklingar sem tilnefndir eru til 
tveggja ára í senn af eftirtöldum aðilum: Borgarbyggð, háskólaráði 
Háskólans á Bifröst, Hollvinasamtökum Bifrastar, Sambandi íslenskra  
samvinnufélaga og Samtökum atvinnulífsins. Eru þrír aðalmenn í stjórn  
tilnefndir annað hvert ár, en tveir aðalmenn hin árin. Varamenn eru  
tilnefndir með sama hætti. Samþykkt var á aðalfundi ársins 2024  
tillaga að því að enginn stjórnarmaður gengi úr stjórn þar sem háskólinn 
stæði í sameiningarviðræðum við Háskólann á Akureyri. Stjórn var því 
skipuð eftirtöldum aðal- og varamönnum:  

Lærum heima

Háskólaráð Háskólans á Bifröst 
Háskólaráð er ráðgefandi í málum háskólasamfélagsins og hefur tilnefningarrétt í stjórn skólans og fulltrúaráð samkvæmt 
skipulagsskrá hans. Í ráðinu sitja rektor, framkvæmdastjóri kennslu og þjónustu (kennslustjóri), þrír fulltrúar kennara sem kennslu- 
og rannsóknarráð tilnefnir, einn fulltrúi annarra starfsmanna háskólans sem tilnefndur er á starfsmannafundi, tveir fulltrúar 
nemenda úr grunnnámi, tveir fulltrúar nemenda úr meistaranámi og einn fulltrúi nemenda Háskólagáttar. Fulltrúar nemenda 
eru kjörnir af nemendum. Fyrir hvern kjörinn fulltrúa skal kjörinn varafulltrúi. Rektor er heimilt að bjóða fleiri aðilum seturétt í 
háskólaráði eftir því sem þurfa þykir. Þessir aðilar hafa málfrelsi og tillögurétt en ekki atkvæðisrétt. Á fundum háskólaráðs er 
fjallað um helstu málefni skólans á líðandi stundu, innra starf hans, breytingar á reglum og stefnumörkun hans. Háskólaráð getur 
lagt fram ályktanir og sett fram tillögur til rektors eða stjórnar skólans. Fundargerðir háskólaráðs eru birtar á vef háskólans. 

Rektor
Margrét Jónsdóttir Njarðvík

Aðalmenn

Kennslustjóri
Halldóra Lóa Þorvaldsdóttir

Fulltrúi starfsmanna
Sólveig Hallsteinsdóttir

Fulltrúar kennara
Andrea Guðmundsdóttir  
Erlendur Ingi Jónsson  
Haukur Logi Karlsson 

Fulltrúar meistaranema
Júlíus Andri Þórðarson 
Daníel Ómar Viggósson

Fulltrúar grunnnema
Halldór Kjartan Þorsteinsson
Agla Sól M. Hafdísardóttir 

Fulltrúi Háskólagáttarnema
Jón K. Ólafsson

Áheyrnarfulltrúar

Fjármálastjóri
Anna Þórunn Reynis

Fulltrúi íbúaráðs
Rolando Díaz

Sérstakt fundarboð

Gæðastjóri
Einar Hreinsson

Staðgengill rektors
Ólína Kjerúlf Þorvarðardóttir

Varamenn

Fulltrúi starfsmanna
Soffía Dagmar Þorleifsdóttir

Fulltrúar kennara
Sævar Finnbogason  
Elín H. Jónsdóttir  
Kári Joensen 

Ráðgjafanefnd Háskólans á Bifröst
Ráðgjafanefnd er stjórnendum háskólans til ráðgjafar á helstu fræðasviðum. Hún hittist einu 
sinni á ári að jafnaði. Nefndin var sett á stofn árið 2021. Hana skipuðu skólaárið 2023-
2024: 

Andrés Magnússon, framkvæmdastjóri Samtök verslunar og þjónustu  
Dr. Ásta Bjarnadóttir, skrifstofustjóri á mannauðs- og starfsumhverfissviði Reykjavíkurborgar  
Eygló Harðardóttir, sérfræðingur hjá Ríkislögreglustjóra og fyrrverandi ráðherra 
Ingibjörg Jónsdóttir, eigandi Berg Contemporary  
Ingibjörg Þorsteinsdóttir, dómsstjóri  
Dr. Jón Ormur Halldórsson, stjórnmálafræðingur 
Þórður Freyr Sigurðsson, Sambandi sveitarfélaga á Suðurlandi 

Aðalsteinn Leifsson fyrrverandi ríkissáttasemjari átti sæti í nefndinni en vék sæti þar sem 
hann tók að sér ráðgjöf fyrir Háskólann á Akureyri og Háskólann á Bifröst.  

Jafnréttisnefnd 
Jafnréttisnefnd er kjörin af háskólaráði eftir tilnefningum og skulu þar sitja þrír 
aðilar, einn fulltrúi starfsfólks, einn fulltrúi nemenda og formaður, tilnefndur af 
rektor. Nefndin hefur það hlutverk að fylgjast með framgangi jafnréttisáæt-
lunar háskólans og gerir grein fyrir störfum sínum með skýrslu til rektors og 
háskólaráðs fyrir lok febrúar ár hvert. Skýrsla nefndarinnar skal gerð samh-
liða reglubundnu rýni stjórnenda vegna jafnlaunavottunar. Þá hefur nefndin 
umsjón með undirbúningi fyrir Jafnréttisdaga fyrir hönd Háskólans á Bifröst, 
skipar samráðsvettvang jafnréttisfulltrúa háskólanna og hefur frumkvæði að 
fræðslu um jafnréttismál innan háskólans. Jafnréttisnefnd leitast við að funda 
einu sinni í mánuði.  

Jafnréttisnefnd hefur enn fremur umsjón með undirbúningi fyrir hina árvissu 
Jafnréttisdaga, sem háskólar landsins hafa samstarf um, og skipar formaður 
nefndarinnar jafnframt samráðsvettvang jafnréttisfulltrúa háskólanna. Framlag 
Háskólans á Bifröst á jafnréttisdögum 2024 var erindi Einars Svanssonar og 
dr. Sigrúnar Lilju Einarsdóttur „Að vera meðvituð um eigin fordóma og viljinn 
til að læra“sem fjallaði um reynslu þeirra í kennslu í námskeiði um jafnrétti og 
fjöl-
breytileika og hvernig það að horfast í augu við eigin ómeðvituðu fordóma er 
ekki síður mikilvægur þáttur í slíkum lærdómi. Einnig kom Bifröst að málstofun-
ni „Hverjir móta fræðilega umræðu í fjármálum? Jafnrétti, vald og tengslanet 
ritstjóra vísindatímarita“. Þar kynntu hópur fræðimanna, þar á meðal  
Hanna Kristín Skaftadóttir lektor við háskólann nýja rannsókn sem greinir 
kynjahalla og tengslanet meðal ritstjóra fjármálatímarita.  

Jafnréttisnefnd fyrir starfsárið 2024 – 2025 er skipuð eftirtöldum aðilum: 

Gréta Bergrún Jóhannesdóttir, formaður 
Atli Þór Fanndal, fulltrúi starfsmanna 
Hugrún Diljá Þorgeirsdóttir, fulltrúi nemenda 

Hlutfall nemenda eftir deild, námsstigi og kyni

Háskólinn á Bifröst í tölum

Hlutfall brautskráninga eftir deild, námsstigi og kyni

Hlutfall nýnema eftir deild, námsstigi og kyni

Dreifing nemenda Háskólans á Bifröst um landið

Fjöldi nemenda eftir ári og misseri

Tölulegar upplýsingar

• Fjöldi nemenda er miðaður við þá nemendur sem þreyta einingar á hverju misseri.
• Fjöldi nemenda er miðaður við fjölda kennitalna en ekki námsferla.

Uppfærsla á gögnum

• Gögn tekin úr Uglu og uppfærð samkvæmt gæðakerfi Háskólans á Bifröst.
• Upplýsingatæknisvið heldur utan um frekari upplýsingar um uppfærslu á gögnum.

Lærum heima

Ár

Fjöldi nemenda eftir ári og misseri

Ár

Búseta útskriftarnema á Íslandi

Ársreikningur 2024  
         
Allar tölur í milljónum króna           
           

Rekstrarreikningur   2024  2023  2022  2021  2020   
 
 Rekstrartekjur    1,429.6 1,338.6 1,311.2  1,315.2  1,088.6  
 Rekstrargjöld    1,433.8 1,304.3 1,247.2      1,090.2 947.3 

Rekstrarhagnaður/tap  (4.2)  34.3  64.0  224.9  141.3   
           
 Afskriftir    17.2  14.9  15.9  10.9  21.9  
 Fjármagnsliðir    0.6  (3.0)  (9.5)  (22.3)  (22.9)   
           
Hagnaður ársins/tap    (20.8)  16.4  38.6  191.7  96.5   
           
Eignir            
 Fastafjármunir    252.5  254.6  269.6  255.5  266.0  
 Veltufjármunir    314.1  238.7  218.0  204.2  144.8  

Eignir samtals     566.6  493.3  487.6  459.7  410.8  
          
Eigið fé og skuldir           
 Eigið fé    172.4  193.2  176.8  138.2  (53.6)  
 Langtímaskuldir   96.8  97.9  101.8  167.4  257.4 
 Skammtímaskuldir   297.4  202.2  209.0  154.1  207.0 

Eigið fé og skuldir samtals   566.6  493.3  487.6  459.7  410.8  
           
           
           

Fjöldi nemenda eftir ári og misseri

Ár

Framvinda stefnumiða 2030
Vorið 2021 komu starfsmenn saman og mótuðu sameiginlega framtíðarsýn fyrir 
Háskólann á Bifröst. Um viðamikið verkefni var að ræða, þar sem stjórn, háskólaráð, 
framkvæmdastjórn, nemendur, kennarar og annað starfsfólk ræddi ítarlega hverjar áherslur 
skólans ættu að vera til framtíðar litið. Þetta víðtæka samstarf leiddi til metnaðarfullrar 
framtíðarsýnar, sem hefur það að markmiði að auka árangur nemenda, efla rannsóknir 
og skapandi samvinnu, auk þess að hagræða í ferlum til að bæta gæði, og skapa opinn 
og skemmtilegan vinnustað sem hvetur starfsfólk til að taka fjölbreytni og félagslegu 
réttlæti opnum örmum. Stefnan skiptist í fjórar stoðir, sem eru nám og kennsla, rannsóknir, 
samfélagsþátttaka og menning og stjórnun. Stefnumörkunin nær sem slík til ársins 2030 
og eru henni gerð ítarleg skil í ritinu Stefnumið 2030, sem er öllum aðgengilegt á vef 
háskólans. Þá skiptist stefnumörkunin enn fremur upp í níu afmörkuð markmið og fylgir 
hverju markmiði fjögurra ára verkefnaáætlun, sem nær til ársins 2024, ásamt eigendum 
einstakra verkefna og tímasetningum.  

Haustið 2024 hófst stefnumótunarvinna við háskólann með aðkomu starfsfólks, nemenda 
og annarra hagsmunaaðila þar sem okkur hafði tekist að ná svo til öllum markmiðum 
sem sett voru árið 2021. Afrakstur yfirstandandi vinnu verður ný stefna og verkefnaáætlun 
til ársins 2030. Ný stefna mun meðal annars taka mið af breytingum á rekstrarumhverfi 
háskólans, auknum nemendafjölda og vaxandi áherslu á alþjóðlegt samstarf. Stefnt er að 
því að kynna nýja stefnu háskólans á vormánuðum 2025. 

Lærum heima

Staða sameiningarviðræðna
Í lok árs 2023 var gefin út fýsileikaskýrsla um mögulega sameiningu 
Háskólans á Bifröst og Háskólans á Akureyri og var hún síðan kynnt fyrir 
starfsfólki háskólans í janúar 2024.

Markmið skýrslunnar var að kortleggja hvort og þá hvernig samstarf eða 
sameining þessara tveggja háskóla gæti fjölgað tækifærum til náms og 
rannsókna og aukið þau verðmæti sem háskólarnir skapa í samstarfi við 
samfélag og atvinnulíf um allt land. Tilgangur sameiningar væri að blása til 
sóknar og styrkja landsbyggðirnar, íslenskt fræðasamfélag og þjóðfélagið 
í heild.  

Meginniðurstöður voru þær, að sameinaðir geti háskólarnir lagt grunn að 
framúrskarandi alþjóðlegum rannsóknaháskóla á landsbyggðinni. Báðir 
háskólar standi vel m.t.t. gæða náms, mannauðs og fjárhags. Þessir tveir 
háskólar með rótgróin tengsl við landsbyggðirnar geti því byggt  upp í 
sameiningu nýjan og öflugri háskóla, en þeir myndu gera hvor í sínu lagi. 
Sóknarfærin felist m.a. í fjölbreyttari og sveigjanlegri námslínum, bættu 
framboði á hágæðafjarnámi, aukinni alþjóðlegri rannsóknavirkni, meiri 
samkeppnishæfni innanlands jafnt sem alþjóðlega og auknum tækifærum til 
nýsköpunar og samfélagsvirkni á landinu öllu. 

Vakti skýrslan ólík viðbrögð hjá starfsfólki beggja háskóla. Haldnir voru 
nokkrir fundir á vormisseri 2024 í sameiginlegum stýrihópi ásamt fulltrúum 
úr hópi starfsfólks háskólanna. Voru fundirnir haldnir í Eyjafirði, í Reykjavík 
og stærstur var fundurinn á Blönduósi þar sem saman kom nokkuð 
stór hópur frá báðum háskólum. Í júní var haldinn fundur með fulltrúum 
háskólaráðs HA og fulltrúum úr stjórn HB. Niðurstaða þessa fundar var að 
fresta viðræðum fram á haust.  

Haustið 2024 var haldinn fundur í Hveragerði þar sem fulltrúar stjórnenda 
beggja háskóla, fulltrúar úr stjórn HB og fulltrúar úr háskólaráði HA ákváðu 
að leggja fyrir stjórn HB og háskólaráð HA að halda sameiningaviðræðum 
áfram. Samþykktu háskólaráð HA og stjórn HB að fernt væri ákveðið. 
Búinn verði til nýr háskóli, með nýju nafni og með höfuðstöðvar á Akureyri 
en rekstrarformið verði opinber háskóli. Unnið verður áfram með þann 
samning.  

Lærum heima

Fyrsti fundur samninganefnda

Samninganefndir Háskólans á Akureyri og Háskólans 
á Bifröst hittust á fyrsta viðræðufundi sínum í 
febrúar, þar sem lagðar voru línur fyrir verkefnin 
framundan. Fundinn sóttu fyrir hönd Bifrastar auk 
rektors; deildarforsetar, kennslustjóri, gæðastjóri og 
skrifstofustjóri rektorsskrifstofu.  

Fréttir af vettvangi

Framlenging á ráðningu rektors  

Stjórn Háskólans á Bifröst hefur boðið dr. Margréti Jónsdóttur 
Njarðvík rektor að framlengja ráðningu hennar um fimm ár 
eða frá 1. ágúst 2025 til 1. júlí 2030.  
Margrét sagðist þakklát fyrir það traust sem stjórnin ber til 
hennar og hlakkar til að takast á við verkefni komandi ára 
með sínu frábæra starfsfólki.  

Háskólinn á Bifröst er framúrskarandi fyrirtæki  

Háskólinn á Bifröst er meðal þeirra 2% fyrirtækja sem eru 
framúrskarandi samkvæmt árlegri úttekt Creditinfo. Það er ánægjulegt 
að Bifröst sé komin í þennan einstaka flokk fyrirtækja sem eykur veg 
og virðingu háskólans og felur í sér mikilvæga viðurkenningu þriðja 
aðila á vönduðum vinnubrögðum í rekstri hans. 

Skólagjöld felld niður

Í mars urðu þau merku vatnaskil í sögu Háskólans á Bifröst  
að innheimta skólagjalda heyrði sögunni til. Þess í stað 
greiða stúdentar nú skrásetningargjald eins og tíðkast í 
opinberum háskólum.   

Nýtt aðsóknarmet slegið  

Nýtt aðsóknarmet var slegið við Háskólann á Bifröst, 
þegar alls höfðu borist liðlega 1460 umsóknir um 
háskólanám á haustönn 2024.  Það er þrefalt fleiri 
en á sama tíma í fyrra. Hlutfallslega hafði aðsókn að 
háskólanum aukist um 200%.  

Tilnefning lúðursins

Risafartölva Háskólans á Bifröst fékk tilnefningu til 
Lúðursins, íslensku auglýsingaverðlaunanna í flokki 
umhverfisauglýsinga. Tölvan var staðsett við anddyri efri 
hæðar Smáralindar og var hluti af auglýsingaherferðinni 
Lærðu heima sem unnin var með auglýsingastofunni Cirkus.  

Sigurvegarar í Missó 2024

Sigurvegarar í Missó 2024 voru Daniela Katarzyna Zbikowska, Haraldur Óli 
Gunnarsson, Helgi Snær Gestsson, Hulda Teitsdóttir, Jóel Jens Guðbjartsson og 
Pétur Snær Hansen, en saman mynduðu þau þverfaglegan hóp viðskiptafræði- og 
lögfræðinema sem sigraði keppnina um besta misserisverkefni ársins. Verkefnið sem 
færði þeim sigurinn fjallaði um innherjasvik. 

Félagsvísindadeild
Námsnýjungar, þróun, rannsóknavirkni og aukinn mannauður settu svip sinn á 
starf félagsvísindadeildar á árinu.  Frá og með haustinu reyndi í fyrsta skipti á 
nýtt námsskipulag sem felur í sér markvissari uppbyggingu náms þvert á deildir 
samhliða skýrari sérhæfingu hverrar námslínu um leið og það eykur svigrúm 
nemenda til námsvals. Eftir niðurfellingu skólagjalda vorið 2024 jókst aðsókn 
að deildinni að miklum mun, svo í árslok voru 360 nemendur skráðir í námið.   

Deildarforseti félagsvísindadeildar er dr. Ólína Kjerúlf Þorvarðardóttir, 
prófessor, en deildarráð skipuðu auk hennar á fyrri hluta árs, dr. Bergsveinn 
Þórsson, fyrir hönd kennara í grunnnámi, dr. Ásthildur Elva Bernharðsdóttir, fyrir 
hönd kennara á meistarastigi, Hjördís Garðarsdóttir, fyrir hönd meistaranema 
og Helena Sif Gunnarsdóttir, fyrir hönd nemenda í grunnnámi. Haustið 2024 
gengu Ásthildur Elva Bernharðsdóttir og Helena Sif Gunnarsdóttir úr deildarráði 
en dr. Njörður Sigurjónsson, fulltrúi kennara og Sara Bergsdóttir, fulltrúi 
grunnnema, komu í þeirra stað. 

Dr. Ólína Kjerúlf Þorvarðardóttir er deildarforseti félagsvísindadeildar.

Mannauður
Haustið 2024 bættust tveir fastir starfsmenn við starfslið deildarinnar. Sævar 
Finnbogason, MA, var ráðinn í 75% stöðu aðjúnkts til eins árs og Sólveig 
Ólafsdóttir í nýtt starf aðstoðarmanns deildarforseta. Deildinni jókst enn fremur 
liðsauki við það að Soffía Dagmar Þorleifsdóttir er nú orðin verkefnastjóri 
félagsvísindadeildar í 100% starfi fyrir bæði meistaranám og grunnnám, en sem 
starfsmaður heyrir Soffía undir kennslusvið háskólans. Við deildina starfa eftir þá 
breytingu sjö konur og fimm karlar í ríflega 10 stöðugildum.  

Dr. Sigrún Lilja Einarsdóttir og dr. Ásthildur Bernharðsdóttir hlutu framgang í 
stöðu prófessors á árinu. Við það fjölgaði prófessorum við deildina úr þremur 
í fimm og eru nú þrjár konur og tveir karlar. Aðrir akademískir starfsmenn 
fylla tvær dósentastöður, eina lektorsstöðu og tvær hlutastöður aðjúnkta (50-
75%) á fastlaunasamningi. Sjö doktorar eru við deildina en tveir akademískir 
starfsmenn eru nú þegar í doktorsnámi meðfram kennslu. Að jafnaði eru um 30 
stundakennarar á hverju misseri, nokkrir með stöðu lausráðins aðjúnkts. 

Innan félagsvísindadeildar Háskólans á Bifröst eru fræðimenn sem hafa 
verið ötulir í rannsóknum og virkir í fræðilegri, opinberri umræðu. Fastráðnir 
akademískir starfsmenn deildarinnar eru: 

Prófessorar
Dr. Ásthildur Elva Bernharðsdóttir, fagstjóri í áfallastjórnun. Sérsvið: Áfallastjórnun 
(Culture and Crisis Management. How Culture Influences the Behavior of 
Decision Makers in Crisis Preparedness and Response). Ásthildur hefur sinnt 
rannsóknum og kennslu á Íslandi, í Svíþjóð, Bandaríkjunum og Japan. Meðal 
rannsóknarefna Ásthildar hafa verið áhrif Covid-19 á Íslandi. 

Dr. Sigrún Lilja Einarsdóttir. Sérsvið: Samfélagsleg áfallasaga, jafnrétti 
og fjölbreytileiki, menningarfræði og félagsfræði listgreina. Meðal 
rannsóknarviðfangsefna Sigrúnar Lilju eru menningarleg áhrif samfélagsáfalla 
en hún er að klára bók um samfélagsleg áhrif sjóslysa í hafnleysu 
suðurstrandarinnar, sérstaklega á fjölskyldur sjómanna. Auk þess er Sigrún einn 
 

Akademísk starfsemi

fjögurra rannsakenda á hindrunum og áskorunum sem konur í æðstu 
stjórnunarstöðum á norðurlöndum glíma við á leið upp metorðastigann. 
Sigrún hefur á árinu flutt fyrirlestra á ráðstefnum og málþingum um 
rannsóknarviðfangsefni sín og hefur á undanförnum árum birt fræðigreinar á 
innlendum og erlendum vettvangi. 
 
Dr. Eiríkur Bergmann. Sérsvið: Stjórnmálafræði. Hann hefur á árinu 2024 
haldið áfram viðamikilli alþjóðlegri rannsóknavirkni á sviði stjórnmálafræði, 
með sérstakri áherslu á samsæriskenningar, þjóðernispopúlisma og 
alþjóðlega stjórnmálalega þróun. Á síðasta ári birtust eftir hann þrjár 
fræðigreinar í alþjóðlegum ritum sem gefin voru út af stórum forlögum, tvö hjá 
Routledge og eitt hjá Palgrave Macmillan. Hann hefur verið virkur í nokkrum 
alþjóðlegum samstarfsverkefnum m.a. í þremur COST verkefnum. Á árinu 
2024 hélt Eiríkur fjölda fyrirlestra á alþjóðlegum og innlendum vettvangi auk 
þess sem hann gaf út sína sjöttu bók og setti á fót hlaðvarpið Skuggavaldið, í 
samstarfi við dr. Huldu Þórisdóttur, prófessor í stjórnmálasálfræði.  

Dr. Njörður Sigurjónsson, fagstjóri meistaranáms í menningarstjórnun.  
Sérsvið: Menningarstjórnun og menningarhagfræði. Njörður hefur ritað 
fræðigreinar og flutt fjölda fyrirlestra á ráðstefnum og málþingum, bæði 
innanlands og erlendis. Á síðasta ári tók hann virkan þátt í alþjóðlegu 
samstarfi við fræðimenn á Norðurlöndum, í Evrópu og Norður-Ameríku og 
vann að rannsóknum á sviði stjórnunarmenningar og menningarstefnu. Á 
árinu 2024 birtist grein hans „Vinnan, takturinn og tímavísindin“ í Ritinu (bls. 
119-138). Hann flutti fjölda erinda á innlendum og alþjóðlegum ráðstefnum 
og tók þátt í fjölda málstofa, bæði hérlendis og erlendis.   

Dr. Ólína Kjerúlf Þorvarðardóttir, deildarforseti félagsvísindadeildar. Ólína 
hefur verið virkur fræðimaður um árabil. Eftir hana hafa komið út átta bækur 
auk fjölda fræðigreina, fyrirlestra og erinda sem hún hefur flutt á málþingum 
og ráðstefnum innanlands og utan. Á síðasta ári birtist eftir hana ritrýnd grein 
í vorhefti Skírnis (198), “Voru nornirnar sekar? Réttarframkvæmd í íslenskum 
galdramálum á 17. öld” (bls. 11-34). Þá flutti Ólína fyrirlestra á ráðstefnunum 
Íslenska þjóðfélagið og Þjóðarspeglinum sem haldnar eru árlega.

Dósentar 
 
Dr. Bergsveinn Þórsson. Fagstjóri opinberrar stjórnsýslu. Sérsvið: Safnafræði.  
Bergsveinn var í 50% starfi við félagsvísindadeild á árinu og í 50% starfi við 
rannsóknasvið háskólans. Bergsveinn er þátttakandi í verkefninu NORLIA: 
The Nordic Little Ice Age (1300-1900) Lessons from Past Climate Change 
sem er styrkt og staðsett í Center for Advanced Study (CAS) í Osló Noregi. 
Bersveinn fékk úthlutað úr Rannsóknasjóði Háskólans á Bifröst ásamt Nirði 
Sigurjónssyni, Jóni Snorra Snorrasyni og Kára Joensen fyrir verkefni um 
sameiningar menningarstofnana á Íslandi. Þá vann Bergsveinn að rannsókn 
með Nirði Sigurjónssyni um innleiðingu sjálfbærni og loftslagsaðgerða hjá 
menningarstofnunum.  

Dr. Magnús Árni Skjöld. Fagstjóri stjórnvísinda. Sérsvið: Stjórnmála- og 
samfélagsfræði. Magnús Árni tók virkan þátt í mörgum fræðilegum ráðstefnum 
á árinu. Hann flutti erindið „Er Ísland með her?“ ásamt dr. Bjarna Má 
Magnússyni á tveimur innlendum ráðstefnum. Þá hélt hann fyrirlestra á ýmsum 
ráðstefnum á alþjóðlegum vettvangi á árinu, meðal annars á Arctic Circle 
ráðstefnunni í Reykjavík, ECPR General Conference í Dublin, RSA Annual 
Conference í Flórens og iCOnEC 2024 í Rúmeníu.  Þá birti Magnús fjölda 
greina, bæði ritrýndar greinar og aðrar fræðigreinar.  Á haustmánuðum 
kom út eftir hann bókin “Svo langt frá heimsins vígaslóð. Lýðveldið Ísland í 
samhengi”. 

Lektor
Anna Hildur Hildibrandsdóttir, MA. Fagstjóri skapandi greina. Sérsvið: 
Skapandi greinar. Anna Hildur er upphafskona að stofnun námslínunnar 
skapandi greinar við félagsvísindadeild, og síðar að stofnun Rannsóknaseturs 
skapandi greina sem vistað er við Háskólann á Bifröst. Hún hefur átt 
frumkvæði að mörgum samstarfs og rannsóknaverkefnum í tengslum við 
menningu og skapandi greinar. 

Aðjúnktar
Andrea Guðmundsdóttir, MA. Fagstjóri í Miðlun og almannatengslum er í 
hálfu starfi. Sérsvið: Fjölmiðlar og almannatengsl. Andrea hefur einnig kennt 
aðferðafræði og gert handbækur um vinnulag og frágang fræðilegra ritsmíða.  

Sævar Ari Finnbogason, MA, er í 75% starfi samhliða doktorsnámi. 
Kennslugreinar hans lúta að stjórnmálaheimspeki, lýðræðiskenningum, 
gervigreind og siðfræði. 

Endurskoðun námsskrár og nýtt 
námsframboð
Námslínan heimspeki, hagfræði og stjórnmál (HHS) var endurskoðuð árið 
2023 og ákveðið að breyta nafni hennar í stjórnvísindi. Námslínan með 
breyttum áherslum og nýju heiti hóf endurnýjaða vegferð haustið 2024. 

Þá var í fyrsta skipti boðið upp á nýja grunnnámslínu haustið 2024 sem 
nefnist öryggisfræði og almannavarnir. Er þar um að ræða fyrsta grunnnámið 
á háskólastigi hér á landi, sem tileinkað er öryggisfræðum. Námslínan var 
hönnuð í samráði við fjölmarga hagaðila sem hefðbundið grunnnám til BA-
prófs, 180 ECTS einingar, með möguleika á grunndiplómu. Námslínan fer 
vel af stað og aðsókn að henni er góð. Samhliða var lokið við undirbúning 
nýrrar meistaranámslínu í samskiptastjórnun sem hefur verið í undirbúningi 
undanfarin ár. Hefur námslínan hlotið samþykki í framkvæmdastjórn og fer af 
stað haustið 2025. 

Grunnnám
Árið 2024 bauð félagsvísindadeild upp á grunnnám í fimm námslínum. 
Þær voru:  Miðlun og almannatengsl, opinber stjórnsýsla, skapandi greinar, 
stjórnvísindi (áður HHS), og öryggisfræði og almannavarnir.  

Miðlun og almannatengsl byggir á félagsvísindum, veitir nemendum skilning á 
hlutverki fjölmiðla í samfélaginu og undirbýr þá til að takast á við síbreytilegt 
fjölmiðlaumhverfi með auknum upplýsinga-, boðskipta- og miðlunarleiðum 
sem eykur flæði upplýsinga en ýtir á sama tíma undir samkeppni um athygli. 
Fagstjóri hennar er Andrea Guðmundsdóttir, MA og aðjúnkt. 

Opinber stjórnsýsla er námlína sem fléttar saman þær þrjár höfuðgreinar sem 
fást við rekstur þjóðarbúsins; lögfræði, stjórnmálafræði og viðskiptafræði. 
Nemendur kynnast lagaumhverfi hins opinbera, öðlast skilning á pólitísku 
gangverki ríkisvaldsins og fá hagnýta þjálfun í margvíslegri rekstrarfærni. 
Fagstjóri er dr. Bergsveinn Þórsson, dósent. 

Skapandi greinar  veitir nemendum menntun og þjálfun til að starfa í margvíslegum menningar- 
og hugverkagreinum. Námið er þverfaglegt á sviði viðskiptafræði, stjórnunar, menningarfræði 
og markaðsfræði. Fagstjóri námslínunnar er Anna Hildur Hildibrandsdóttir, MA, lektor. 

Stjórnvísindi miðla klassískum stjórnvísindum og hugmyndastraumum. Háskólinn á Bifröst er 
eini háskólinn á Íslandi sem býður upp á nám í stjórnvísindum, en það byggir á grunni náms 
í heimspeki, hagfræði og stjórnmálafræði sem hefur verið í boði á Bifröst í 20 ár. Fagstjóri 
námslínunnar er dr. Magnús Árni Skjöld, dósent. 

Öryggisfræði og almannavarnir, ný námslína í grunnnámi hóf göngu sína haustið 2024.  
Í þessu námi er fræðilegur bakgrunnur öryggishugtaksins kynntur um leið og hugtakið er sett 
í alþjóðlegt samhengi sem og í samhengi við íslenskt samfélag, sögu, stjórnmál, menningu og 
lagaumhverfi. Áhersla er lögð á að ræða ríkjandi ógnir í samfélaginu, varnir gegn og viðbrögð 
við þeim. Fagstjóri er dr. Ásthildur Elva Bernharðsdóttir, prófessor. 

Meistaranám
Tvær námslínur standa til boða í meistara- og MCM námi í félagsvísindadeild: 
Menningarstjórnun og Áfallastjórnun. 

Meistaranám í menningarstjórnun býr nemendur undir stefnumótun, stjórnun og rekstur í nútíma 
rekstrarumhverfi mennta og menningarstofnana. Námið er mótað með hliðsjón af íslensku og 
alþjóðlegu menningarumhverfi og er Háskólinn á Bifröst einn með þessa samsetningu náms 
hérlendis. Fagstjóri er dr. Njörður Sigurjónsson, prófessor. 

Meistaranám í áfallastjórnun snýr að forvörnum og viðbúnaði, viðbrögðum, lærdómi og 
endurreisn vegna áfalla. Áfallastjórnun er ung fræðigrein í örum vexti og hefur þegar skilað 
betri innsýn til þeirra stjórnenda og stefnumótenda sem með nýrri þekkingu og þjálfun hafa 
skilað markvissari áfallastjórnun. Námið er hagnýtt og byggt á fræðilegum grunni.  
Fagstjóri er dr. Ásthildur Elva Bernharðsdóttir, prófessor. 

Rannsóknir, útgáfa og samstarf
Við félagsvísindadeild hafa um árabil verið rannsóknasetur í Evrópufræðum 
og menningarfræðum. Fyrir rúmu ári bættist við Rannsóknasetur um skapandi 
greinar, samstarfsverkefni sex íslenskra háskóla, sem vistað er innan 
félagsvísindadeildar. Forstöðukona setursins er Erla Rún Guðmundsdóttir 
og stjórnarformaður er Anna Hildur Hildibrandsdóttir, lektor við 
félagsvísindadeild Háskólans á Bifröst. Rannsóknasetrið og félagsvísindadeild 
stóðu í sameiningu að rannsókn á samspili innlendra menningarsjóða og 
norrænu sjóðanna Nordic Culture Point og Nordic Culture Fund í samvinnu 
við hóp sérfræðinga frá Norðurlöndunum, undir yfirstjórn Kulturanalys 
Norden. Rannsóknasetrið stóð fyrir fjórum málþingum árið 2024 og sl. haust 
hófst Samtal um skapandi greinar í samstarfi við CCP sem haldið er fyrsta 
fimmtudag hvers mánaðar. Setrið hefur sinnt tveimur alþjóðlegum verkefnum, 
annars vegar um þjónustufyrirtæki í tónlistargeiranum fyrir European Music 
Exchange Network sem unnið var með Tónlistarmiðstöð Íslands og hins vegar 
fyrir Evrópuverkefnið Tracks4Crafts. Stjórnendur Hörpu leituðu til setursins 
um úttekt á efnahagslegum áhrifum Hörpu. Ágúst Ólafur Ágústsson vann þá 
skýrslu með Erlu Rún Guðmundsdóttur forstöðukonu setursins og mun skýrslan 
koma út í mars 2025. Þá studdi setrið við tvær meistaranemarannsóknir sem 
komu út árið 2024. 

Háskólinn á Bifröst er aðili að IN SITU, umfangsmiklu Evrópuverkefni á sviði 
menningarrannsókna í dreifbýli sem beinir sjónum að mikilvægi tengsla í 
landfræðilegu rými, samfélagslegum áhrifum fólks og menningarstarfsemi. 
Rannsóknin grundvallast á sérstöðu svæða og hvernig þau nýta sér 
hana í nýsköpun og þróun. IN SITU rannsóknaverkefnið sem stutt er af 
Horizon Europe er rúmlega hálfnað. Aðalrannsakandi er Erna Kaaber og 
verkefnisstjóri er Anna Hildur Hildibrandsdóttir fyrir hönd félagsvísindadeildar 
Háskólans á Bifröst. Rannsóknin hófst árið 2022 og lýkur sumarið 2026. 
Alls taka 13 rannsóknastofnanir og háskólar frá 12 Evrópulöndum þátt í 
verkefninu. 

Félagsvísindadeild er aðili að þróun samstarfs háskóla og stofnana um 
þekkingaruppbyggingu í atvinnuvegi menningar og skapandi greina á MA 
og doktorsstigi. Verkefnið er samstarf á milli Háskólans á Bifröst, Háskólans á 
Akureyri og Háskóla Íslands. Það felst í að stuðla að aukinni rannsóknavirkni 
á atvinnuvegi menningar og skapandi greina, annars vegar með því að 
setja á laggirnar tvö MA námskeið og hins vegar með því að gera úttekt á 
kostuðu doktorsnámi að danskri fyrirmynd. Þeirri úttekt lýkur haustið 2025. 
Námskeiðin tvö nefnast Rannsóknir á menningu og skapandi greinum í 
landsbyggðum og Inngangur að hagtölum. Það fyrrnefnda var kennt í fyrsta 
skipti árið 2024 en það síðarnefnda verður kennt í fyrsta skipti haustið 2025. 

Örnám í framleiðslu í skapandi greinum er samstarfsverkefni Háskólans á 
Bifröst og Listaháskóla Íslands auk þess sem Tónlistarmiðstöð Íslands, Miðstöð 
hönnunar og arkitektúrs, Sviðslistamiðstöð, Miðstöð íslenskra bókmennta, 
Myndlistarmiðstöð, Félag íslenskra hljómlistarmanna og Suðurmiðstöð í 
Breiðholti koma að þróun námsins í ráðgefandi hlutverki. Þrír samráðsfundir 
milli Háskólans á Bifröst og Listaháskóla Íslands hafa farið fram, og þá hafa 
kennarar verið ráðnir til að þróa og halda utan um útfærslu á tveimur BS 
örnámslínum; 18 eininga frumkvöðlanámi sem hefst haustið 2025 og 12 
eininga námi í tónlistarviðskiptum sem hefst vorið 2026. Báðar örnámslínurnar 
verða kenndar á ensku.  

Innan félagsvísindadeildar hefur áhersla verið lögð á það að akademískir 
starfsmenn líti út fyrir landsteina eftir rannsóknasamstarfi og fræðilegum 
nýjungum. Á haustmánuðum tilkynnti stjórn Fulbright stofnunarinnar 
um þá ákvörðun að veita dr. Ólínu Kjerúlf Þorvarðardóttur, prófessor 
og deildarforseta félagsvísindadeildar Háskólans á Bifröst Fulbright 
fræðimannsstyrk til rannsóknarstarfa í Bandaríkjunum á skólaárinu 2025-
2026. Hyggur Ólína á 3ja mánaða dvöl við Berkeley University næsta 
haust þar sem hún mun verða gestur Norrænu deildarinnar, Department of 
Scandinavian Studies.   

Í nóvember kom út á vegum Háskólans á Bifröst bókin „Svo langt frá heimsins 
vígaslóð. Lýðveldið Ísland í samhengi“, eftir dr. Magnús Árna Skjöld, í ritstjórn 
dr. Ólínu Kjerúlf Þorvarðardóttur. Bókin er ritrýnd og í henni er fjallað um hina 
flóknu og fjölbreyttu þætti sem móta heiminn á þriðja áratug 21. aldarinnar, 
með sérstakri áherslu á hlutverk og stöðu Íslands í alþjóðlegu samhengi. Mjög 
hefur skort á aðgengilegt efni á íslensku sem nýst gæti í kennslu um þetta 
málefni, en með þessu riti hefur verið bætt úr því. 

Dr. Magnús Árni Skjöld var á síðasta ári þátttakandi í nokkrum alþjóðlegum 
rannsóknarverkefnum. Hann er hluti af NATO-styrkta verkefninu Hybrid 
Space-Submarine Architecture Ensuring Infosec of Telecommunications 
(HEIST), þar sem unnið er með Cornell University, Johns Hopkins University, 
ETH Zurich, Swedish Defence University og fleiri stofnunum. Hann er einnig 
þátttakandi í tveimur COST-netverkefnum: EUPopLink, sem rannsakar tengsl 
popúlisma og evrópuefahyggju, og IGCOORD, sem fjallar um samræmingu  
á milli stjórnsýslustiga í Evrópu. 

Lagadeild
Starf lagadeildar einkenndist á árinu 2024 af töluverðum breytingum 
og áframhaldandi styrkingu á innra starfi og áherslu á gæðastarf, m.a. 
með aukinni rannsóknarvirkni. Stóraukin fjölgun nemenda setti mark sitt 
á haustönnina. Þar að auki var tekin sú stefnumarkandi ákvörðun að 
akademískir starfsmenn deildarinnar væru í fullu starfi við deildina sem leiddi 
til endurskipulagningar. Klárað var að vinna gæðamat námslína í grunn- og 
meistaranámi sem hefur í framhaldinu verið leiðarvísir fyrir breytingar á starfi 
deildarinnar. 

Deildarforseti lagadeildar er dr. Bjarni Már Magnússon. Á fyrri hluta árs áttu 
sæti í deildarráði, auk deildarforseta, dr. Haukur Logi Karlsson f.h. kennara, 
Salvör Sigríður Jónsdóttir fulltrúi meistaranema og Sandra Rut Ragnarsdóttir 
fulltrúi grunnnema. Á síðari hluta árs tók dr. Petra Baumruk sæti f.h. kennara, 
Jóna Dóra Hólmarsdóttir sem fulltrúi meistaranema og Axel Örn Gunnarsson 
sem fulltrúi grunnnema. Þeir starfsmenn sem voru í hlutastörfum létu af störfum 
og eru þeim þökkuð vel unnin störf. Eftir umræddar breytingar starfa fimm 
fastráðnir kennarar við deildina.  

Á árinu kom til liðs við deildina dr. Petra Baumruk lektor, sem síðar varð 
dósent, og Lísa Gunnarsdóttir aðstoðarmaður deildarforseta. Kynjahlutföll 
við deildina eru jöfn. Árið 2024 voru í boði, eins og verið hefur, ein 
námsbraut í grunnnámi og tvær í meistaranámi. Auk þess var í boði diplóma 
í fyrirtækjalögfræði, en ákveðið hefur verið að leggja þá námslínu niður og 
taka upp örnám frá og með hausti 2025.   

Nemendafélag lagadeildar Háskólans á Bifröst var endurreist árið 2022, 
undir nafninu Justitia, og starfar undir styrkri stjórn Jónu Dóru Hólmarsdóttur. 

Mannauður
Dr. Bjarni Már Magnússon prófessor sinnti áfram starfi deildarforseta árið 
2024 en hann hóf störf sem slíkur árinu áður. Störf hans snerust að miklu 
leyti um stjórnun deildarinnar, samningaviðræður um sameiningu Háskólans 
á Akureyri og Háskólans á Bifröst og setu í framkvæmdastjórn. Að auki var 
Bjarni skipaður í Loftslagsráð til næstu fimm ára. 

Elín H. Jónsdóttir er lektor og fagstjóri MBL meistaranáms í viðskiptalögfræði 
og sinnir samhliða því lagakennslu í bæði laga- og viðskiptadeild. Á árinu 
2024 vann Elín að breytingum á meistaranámslínu í viðskiptalögfræði sem 
felast í því að nemendum mun nú gefast kostur á að ljúka náminu með 
30 ECTS eininga meistararitgerð í viðskiptalögfræði með ML/MA gráðu. 
Þá vann Elín að undirbúningi fjögurra örnámslína á meistarastigi; Lög og 
sjálfbærni; fyrirtækjalögfræði; innra eftirlit og regluvarsla og lögfræði 
fjármálamarkaða. 

Dr. Haukur Logi Karlsson dósent og fagstjóri ML meistaranáms í lögfræði. Þar 
sinnir hann kennslu á sérsviðum sínum, samkeppnisrétti, stjórnskipunarrétti, 
almennri lögfræði og evrópurétti. Auk þess sat Haukur Logi í háskólaráði sem 
fulltrúi kennara.  

Dr. Petra Baumruk hóf störf við deildina í júlí og var gerð að dósent í október. 
Hún kenndi inngang að lögfræði og sinnti ýmsum rannsóknarstörfum.  

Unnar Steinn Bjarndal, er lektor við lagadeild Háskólans á Bifröst og 
fagstjóri BS námslínunnar í viðskiptalögfræði. Unnar Steinn hafði umsjón 
með námskeiðunum: Almenn lögfræði I, samningaréttur, kröfuréttur, 
sakamálaréttarfar, refsiréttur og tækni- og nýsköpunarréttur. Samhliða 
kennslunni sinnir Unnar margvíslegum lögfræði-, stjórnar- og ráðgjafastörfum. 

Grunnnám
Háskólinn á Bifröst hefur frá upphafi laganáms við háskólann fyrir rúmum 
20 árum boðið upp á nám til BS gráðu í viðskiptalögfræði og var fyrstur 
skóla hér á landi til að bjóða upp á þverfaglegt nám þessara greina. 
Námið hefur verið 190 ECTS einingar en vegna sumarlotu er unnt að 
ljúka því á tveimur og hálfu ári sé það tekið á fullum hraða. Árið 2024 var 
lagst í margvíslega endurskoðun á grunnnáminu og ákveðið að breyta 
heiti námsgráðunnar úr BS í BA enda endurspeglar það inntak námsins 
betur. Auk þess var ákveðið eftir ítarlega skoðun að námið yrði 180 ECTS 
einingar í stað 190 ECTS eininga svo lengd þess samræmdist betur öðru 
grunnnámi við háskólann.  

         Deildarforseti lagadeildar er Bjarni Már Magnússon

Meistaranám 
Nemendum sem hafa grunngráðu í lögfræði býðst að ljúka fullnaðarprófi með 
120 ECTS eininga ML gráðu (Master of Law) í lögfræði. Námslínan er sniðin 
að þörfum þeirra sem lokið hafa BS í viðskiptalögfræði við háskólann og vilja 
halda áfram námi sínu með áherslu á dóms- og réttargæslukerfið. Náminu 
lýkur með 30 ECTS eininga ritgerð.  

Námslína í meistaranámi í viðskiptalögfræði (Master of Business Law) hefur 
verið kennd við Háskólann á Bifröst frá árinu 2017. Um er að ræða 90 ECTS 
eininga gráðu án meistararitgerðar. Á síðari hluta árs var ákveðið að ráðast í 
ýmsar breytingar á meistaranáminu í viðskiptalögfræði. Frá og með haustinu 
2025 verður m.a. í boði að ljúka 120 ECTS eininga meistaranámi á því sviði.  

Á sama tíma var tekin ákvörðun um að leggja niður diplómanám í 
fyrirtækjalögfræði. Í stað þess verður frá hausti 2025 boðið upp á 
örnámslínurnar Lög og sjálfbærni; fyrirtækjalögfræði; innra eftirlit og 
regluvarsla og lögfræði fjármálamarkaða.  

Rannsóknir og samstarf
Árið 2024 var ár vaxandi rannsóknarvirkni á meðal akademískra starfsmanna 
í lagadeild. Afraksturinn birtist m.a. í greinum, opnum fyrirlestrum og þátttöku í 
ráðstefnum. 

Dr. Bjarni Már Magnússon fékk tvær fræðigreinar gefnar út á árinu: Territorial 
Sea Baselines, Volcanic Eruptions and Sea Level Rise sem hann ritaði með 
Snjólaugu Árnadóttur og birtist í 15. árgangi Yearbook of Polar Law; og Lost 
in Space sem hann ritaði með Magnúsi Skjöld o.fl. og birtist í New Space. 
Bjarni flutti níu erindi á ráðstefnum/málstofum á árinu, m.a. í Suður-Kóreu, 
Bandaríkjunum, Færeyjum, Danmörku og Svíþjóð. Auk þess sem hann stýrði 
panel á Arctic Circle ráðstefnunni um Ísland og málefni geimsins. Bjarni tók 
sæti í stjórn alþjóðlega rannsóknarverkefnisins Hybrid Space/Submarine 
Architecture Ensuring Infosec for Telecommunications (HEIST) sem styrkt er af 
NATO SPS sjóðnum og fjallað hefur verið um af Associate Press, Bloomberg, 
Itar Tass, vefsíðu Norður-Atlantshafsbandalagsins og víðar.  

 

Dr. Haukur Logi Karlsson, var á árinu 2024 þátttakandi í Nordic Conreason 
rannsóknarverkefninu sem hlaut veglegan styrk úr afmælissjóði Sænska 
seðlabankans (Riksbankens Jubileumsfond). Hann er jafnframt þátttakandi í 
COST verkefninu Efficient Justice for All. Á árinu 2024 birtist eftir hann og tvo 
meðhöfunda bókarkaflinn The Nordic courts - An example of cooperation 
and dialogue í bókinni Constitutional Review in Western Europe: Judicial-
Legislative Relations in Comparative Perspective, sem var gefin út af 
Routledge fræðibókaforlaginu. Auk þess kynnti Haukur rannsóknir sínar á 
ráðstefnum bæði hérlendis og erlendis. 

Elín H. Jónsdóttir undirbjó málstofu og var með erindi um valdmörk hluthafa 
og stjórna á Lagadeginum 27. september 2024.  

Dr. Petra Baumruk, fékk birta greinina Linking Human Rights and the 
Environment: is there a right to a healthy environment í Czech Yearbook of 
Public and Private International Law. 

Unnar Steinn Bjarndal, hélt erindi á Þjóðarspeglinum í nóvember um 
valkvæðar sáttameðferðir.  



Viðskiptadeild 
Árið 2024 var viðskiptadeild afar gjöfult. Námslínur deildarinnar nutu góðrar 
aðsóknar og nemendafjöldi við deildina tæplega þrefaldaðist frá fyrra ári. Þá 
var vinnu undangenginna missera við að styrkja og efla faglega innviði og 
rannsóknavirkni innan deildarinnar fram haldið.  

Í upphafi ársins voru þau Haraldur Daði Ragnarsson, lektor og Hanna Kristín 
Skaftadóttir, lektor, skipuð í deildarráð sem fulltrúar kennara, en Agla Sól 
var skipuð fulltrúi grunnnema og Halldóra Hreinsdóttir fulltrúi meistaranema. 
Hagsmunafulltrúi Nemendafélags Háskólans á Bifröst, Halldór Kjartan 
Þorsteinsson sat einnig fundi deildarráðs.  

Dr. Guðrún Johnsen var ráðinn deildarforseti viðskiptadeildar 1. ágúst 2024. 
Guðrún á langan feril að baki sem háskólakennari, síðast hjá Copenhagen 
Business School. Guðrún er með doktorsgráðu í hagfræði frá École Normale 
Superiéure í Frakklandi og tvöfalda meistaragráðu í hagnýtri hagfræði og 
tölfræði frá University of Michigan, Ann Arbor. Guðrún er sérfræðingur á sviði 
stjórnarhátta og fjármála fyrirtækja, fjármálastöðugleika og hvatakerfa.  
Guðrún er í virku rannsóknarsamstarfi með fræðafólki við University of Oslo 
og Copenhagen Business School í gegnum rannsóknarsetrin Sustainability 
Law (við Lagadeild Oslóarháskóla) og PeRCent, (Pension Research Center 
við CBS) sem og PRICE (Pension Research Iceland við Háskóla Íslands). Hún 
birti grein í International Journal of Political Economy, ásamt meðhöfundum 
um skuldaleiðréttingu til stuðnings efnahagsuppbyggingar í kjölfar 
fjármálakreppu. 

Deildarforseti viðskiptadeildar er dr. Guðrún Johnsen

Mannauður
Á árinu 2024 störfuðu 16 akademískir starfsmenn við viðskiptadeild, þar af 
sex með doktorsgráðu. Deildinni barst liðsauki þegar Helga Karlsdóttir tók við 
80% stöðu sem aðstoðarmaður deildarforseta. Þá hlaut Jón Snorri Snorrason 
framgang í embætti prófessors á árinu. Yfir árið störfuðu við deildina fjórir 
prófessorar, einn dósent, ellefu lektorar og þrír aðjúnktar. Þá sinntu ríflega 30 
stundakennarar kennslu við viðskiptadeild á árinu. 

Prófessorar
Dr. Arney Einarsdóttir er fagstjóri meistaranáms í forystu og stjórnun með áherslu 
á mannauðsstjórnun. Arney hefur skrifað fjölda fræðigreina og  sinnt ýmis konar 
ráðgjöf á sviði mannauðsmála. Hún stýrir m.a. alþjóðlegu CRANET rannsókninni 
fyrir Íslands hönd og er þátttakandi í norrænu rannsóknarverkefni sem er styrkt 
af Sænska seðlabankanum. Arney situr jafnframt í ritstjórn Tímarits um viðskipti 
og efnahagsmál fyrir hönd Háskólans á Bifröst.  

Dr. Vífill Karlsson, Cand. Polit. í hagfræði við háskólanum í Bergen, lauk 
doktorsgráðu í hagfræði frá Háskóla Íslands. Vífill hefur um árabil verið 
leiðandi hér á landi í rannsóknum á sviði byggða- og sveitarstjórnarmála, en 
helstu sérfræðisvið hans eru svæðahagfræði, umhverfis- og auðlindahagfræði, 
samgönguhagfræði, byggðamál og fjármál og hagfræði sveitarfélaga. Vífill er 
forstöðumaður Rannsóknaseturs í byggða- og sveitarstjórnarmálum. 

Jón Snorri Snorrason, er fagstjóri BS náms í viðskiptafræði með áherslu á 
verslunarstjórnun, ásamt diplómu í viðskiptafræði og verslunarstjórnun. Jón 
Snorri er MA Oecon við háskólann í Essex og á árinu hlaut hann framgang í 
embætti prófessors við skólann. Hann hefur sérhæft sig í rannsóknum á stjórnun 
og fjármálum fyrirtækja. 

Dr. Stefan Wendt er með dr. habil. og dr. rer. pol. frá háskólanum í Bamberg, 
Þýskalandi. Sérhæfing hans spannar breitt svið og nær allt frá fjármálum 
fyrirtækja, fjármálamörkuðum og stjórnarháttum fyrirtækja að sjálfbærum 
fjármálum, stafrænum fjármálum og rekstri lítilla og meðalstórra fyrirtækja.  
Stefan var deildarforseti viðskiptadeildar fram til júlí 2024 er hann lét af störfum. 

Dósent
Einar Svansson, er fagstjóri BS náms í viðskiptafræði með áherslu á 
þjónustustjórnun. Einar lauk tveimur MS gráðum við Háskóla Íslands, 
annars vegar í stjórnun og stefnumótun og hins vegar í markaðsfræði og 
alþjóðaviðskiptum. Þá stundaði hann doktorsnám í  nýsköpun í þjónustu 
(Service Innovation) við Háskólann í Exeter. Sérhæfing Einars spannar því 
breitt svið innan stjórnunar- og þjónustufræða eða allt frá forystu og nýsköpun 
að gæðastjórnun og ferðaþjónustu.  

Lektorar
Dr. Bjarki Þór Grönfeldt lauk doktorsgráðu í stjórnmálasálfræði við University 
of Kent í Bretlandi og M.Sc. í stjórnmálasálfræði frá sama háskóla. 
Sérsvið Bjarka eru stjórnmálasálfræði, félagsleg sálfræði, byggða- og 
sveitarstjórnarmál, megindleg aðferðafræði og tölfræði. Bjarki lét af störfum í 
júlí.

Brynjar Þór Þorsteinsson er fagstjóri MS-MMM meistaranáms í markaðsfræði. 
Hann hefur lokið MS í International Business Studies við Copenhagen 
Business School og stundaði um skeið doktorsnám við Háskóla Íslands. 
Sérsvið Brynjars lúta að vörumerkjastjórnun, þjónustustjórnun, stafrænni 
umbreytingu og markaðsstefnumótun. Brynjar Þór er virkur í rannsóknum 
tengdu sínu sérsviði.    

Dr. Edda Blumenstein, var ráðin til deildarinnar í september. Hún er með 
doktorsgráðu í verslunarstjórnun (e. Retail Management) frá Leeds háskóla 
í Bretlandi. Edda hefur stundað rannsóknir á því hvernig smásalar geta 
umbreytt viðskiptum sínum og tekið upp heildræna verslunarstjórnun 
(e. Omni channel retail management). Hún hefur stýrt stefnumótandi 
umbreytingarverkefnum í stórum fyrirtækjum og stofnað og rekið eigið 
netverslunar fyrirtæki. Sérsvið Eddu er heildræn verslunarstjórnun, og stjórnun 
og stefnumótun. Edda leiddi samruna tveggja námslína við viðskiptadeildina 
og er fagstjóri yfir nýrri námslínu, BSc. í stjórnun verslunar og þjónustu sem 
hefst haustið 2025. 

Dr. Erlendur Ingi Jónsson, fagstjóri BSc. náms í viðskiptafræði með áherslu á 
fjármálastjórnun. Hann hefur lokið MSc. í rekstrarverkfræði frá Háskólanum 
í Reykjavík, er með doktorsgráðu frá Háskólanum í Stavanger. Sérhæfing 
Erlends er á sviði fjármála og áhættustýringar.  

Hanna Kristín Skaftadóttir er fagstjóri BS náms í viðskiptafræði með áherslu 
á viðskiptagreind. Hún er með MSc í reikningshaldi og endurskoðun frá 
Háskólanum í Reykjavík og stundaði doktorsnám í fjárhagsupplýsingatækni 
við Háskóla Íslands samhliða störfum sínum fyrir Háskólann á Bifröst. Sérsvið 
Hönnu Kristínar eru viðskiptagreind, gervigreind, sjálfvirknivæðing og 
fjártækni. Hanna Kristín hefur sinnt verkefnum innan COST Fintech/AI sem 
fulltrúi Íslands. Hún á einnig sæti í ráðgjafanefnd Nordic Smart Government 
& Business verkefnisins sem fulltrúi akademíu Norðurlandanna. Einnig er 
hún hluti af stórum rannsóknarhópum innan Evrópusambandsins sem leggja 
áherslu á fjártækni og gervigreind. 

Haraldur Daði Ragnarsson, MSc. í Economics and Business Administration 
við Copenhagen Business School. Sérsvið hans eru m.a. stefnumótun, 
leiðtogafræði, mannauðsstjórnun og breytingastjórnun, auk rannsókna á sviði 
markaðsfræða og Customer Relationship Management. 

Jón Freyr Jóhannsson, MBA frá Háskólanum í Reykjavík. Sérsvið hans eru 
stærðfræði, upplýsingatækni og rekstrarstjórnun. Hann lét af störfum í júní 
2024.  

Kári Joensen, MSc. í hagfræði við Háskóla Íslands. Sérsvið Kára eru verðlag, 
samvinnufélög, stjórnun og sjálfbærni og hefur hann tekið þátt í eða leitt 
nokkurn fjölda erlendra samstarfsverkefna á sérsviðum sínum.  

Sigurður Blöndal er fagstjóri BS náms í viðskiptafræði með áherslu á 
verkefnastjórnun og meistaranáms í forystu og stjórnun með áherslu á 
verkefnastjórnun. Hann er með meistaragráðu í Business Administration & 
Economics frá Syddansk Universitet í Danmörku og stundaði doktorsnám 
í Risk & Safety Management við Aalborg Universitet einnig í Danmörku. 
Sérfræðisvið hans eru m.a. verkefnastjórnun, straumlínustjórnun, 
áhættustjórnun og breytingastjórnun & stefnumótun.  

Dr. Þóra Þorgeirsdóttir lauk doktorsgráðu í stjórnun árið 2017 frá School of 
Management við Háskólann í Cranfield í Bretlandi. Þóra lauk meistaragráðu 
í stefnumiðaðri stjórnun við Háskóla Íslands árið 2012. Sérsvið hennar eru 
vinnusálfræði, mannauðsstjórnun og jafnvægi vinnu og einkalífs. Þóra lét af 
störfum á árinu.  

Dr. Rakel Heiðmarsdóttur er fagstjóri meistaranáms í forystu og stjórnun. Hún 
var ráðinn lektor við viðskiptadeildina í júlí 2024. Rakel lauk doktorsgráðu 
í klínískri sálfræði frá University of Texas, Austin. Hennar sérsvið er 
mannauðsstjórnun, stjórnun og stefnumótun og leiðtogafræði. 
 
Ragnar Már Vilhjálmsson, er fagstjóri BS náms í viðskiptafræði með áherslu 
á markaðsfræði og samfélagsmiðlamarkaðssetningu. Hann er með MSc. 
í Business Performance Management frá Viðskiptaháskólann í Árósum og 
BBA í Marketing frá University of Texas í San Antonio í Bandaríkjunum. 
Í rannsóknum hefur áhersla Ragnars verið innan markaðssamskipta, 
markaðshneigðar og ánægju og tryggðar viðskiptavina. Þá hefur Ragnar 
unnið með margvísleg fagtengd málefni innan ÍMARK, Samtaka markaðsfólks 
á Íslandi, og einnig SÍA, Samtaka íslenskra auglýsingastofa.   
 
 
Aðjúnktar
Björg Jónsdóttir, PhD. kandídat við Háskóla Íslands var ráðinn til 
viðskiptadeildar Háskólans á Bifröst í júní 2024. Hún stundar doktorsnám 
samhliða því að gegna 70% stöðu við deildina. Hennar sérsvið er skýrslugerð 
á sviði sjálfbærnirekstrar og sjálfbærnibókhalds. Björg á að baki langan feril 
sem stjórnandi í íslensku atvinnulífi.   
 
Stefán Kalmansson, Cand Oecon. frá Háskóla Íslands og Cand Merc. frá 
Viðskiptaháskólanum í Árósum  (eða Aarhus Business School). Sérsvið hans 
eru reikningshald og rekstur fyrirtækja, fjármál og fjárfestingar, atvinnulíf og 
gerð viðskiptaáætlana. Auk þess hefur hann unnið að rannsóknum á sviði 
byggða- og sveitarstjórnarmála.

Endurkoðun námslína og nýjar áherslur
Grunnnám í viðskiptafræði hefur um langt skeið verið fjölmennasta námslína 
viðskiptadeildar. Nemendur geta valið um allt að tvær áherslur af þeim átta 
fjölbreyttu námsleiðum sem standa nemendum til boða.  

Á meistarastigi býðst námslínan forysta og stjórnun án áherslu og forysta og 
stjórnun með áherslu á annað hvort mannauðsstjórnun eða verkefnastjórnun.  
Þá býður viðskiptadeild einnig upp á meistaranám í markaðsfræði.  

Stöðugar umbætur hafa verið á námslínunum bæði í grunnnámi og 
meistaranámi. Áætlað er að endurskoðun á námslínum grunnsnámsins 
verði lokið í janúar 2025. Endurskoðun á meistaranámi deildarinnar heldur 
áfram á árinu 2025. Þegar hafa veigamiklar uppfærslur átt sér stað innan 
mannauðsáherslunnar í forystu og stjórnun, sem tóku gildi frá og með skólaárinu 
2023/24. 

Grunnnám 
Grunnnám í viðskiptafræði er alhliða viðskiptanám til BS gráðu sem ætlað er 
að búa nemendur undir ábyrgðar-, forystu- og stjórnunarstörf í atvinnulífi og 
samfélagi. Kjarnafög námsins samanstanda af almennum viðskiptafræðigreinum 
og geta nemendur valið um allt að tvær áherslur í BS námi sínu af eftirtöldum 
áherslum námslínunnar: 

Fjármálastjórnun: Námið er sérstaklega sniðið að þörfum þeirra, sem starfa 
eða stefna að því að starfa hjá fjármáladeildum fyrirtækja, stofnana eða 
annarra skipulagsheilda. Þá er lögð áhersla á sérhæfða þekkingu og færni í 
fjármálastjórnun með hliðsjón af nýjustu þróun á fjármálamörkuðum.  

Markaðsfræði: Námið er ætlað þeim sem starfa eða hafa áhuga á að starfa 
að markaðsmálum. Í náminu er lögð áhersla á möguleika samfélagsmiðla 
til markaðssamskipta og hvernig ná megi forskoti á mörkuðum á grundvelli 
markaðsherferða á samfélagsmiðlum.  

Samfélagsmiðlamarkaðssetning: Ný áhersla í viðskiptafræði við 
Háskólann á Bifröst sem hófst haustið 2024. Námið er sniðið að þörfum 
þeirra sem vilja sérhæfa sig í stafrænni markaðssetningu.  

Sjálfbærnistjórnun: Námið er ætlað þeim sem starfa eða stefna að því 
að starfa að sjálfbærni fyrirtækja, stofnana eða annarra skipulagsheilda. 
Áhersla er lögð á umhverfislega og félagslega þætti  í fyrirtækjarekstri sem og 
stjórnarhætti ásamt tilheyrandi matsgerð.  

Verkefnastjórnun: Námið er sniðið að þörfum þeirra sem vilja geta mætt 
þeim auknu kröfum sem gerðar eru á vinnumarkaði um fagmennsku við að 
stýra og leiða fjölbreytt verkefni.  

Verslunarstjórnun: Námið er sérstaklega sniðið að þeim sem starfa eða 
stefna að því að starfa við verslunarstjórnun. Sérhæfing námsins byggir 
á áföngum sem eru þróaðir með sérþarfir verslunarinnar í huga og með 
þátttöku lykilfyrirtækja í greininni.  

Viðskiptagreind: Gervigreind og sjálfvirkni er víða að finna í heimi viðskipta. 
Stjórnendur þurfa í æ ríkari mæli að hafa þekkingu á notkunargildi og þeim 
möguleikum sem þessi hugbúnaður hefur upp á að bjóða. Þannig er stuðlað 
að því að leiðtogar framtíðarinnar hafi skilning á þessum hugbúnaði og geti 
notfært sér þessa nýju tækni.  

Þjónustufræði: Námið er sérstaklega sniðið að þeim sem vilja  auka við 
þekkingu sína, leikni og hæfni á sviði þjónustu, en þjónusta myndar grunn að 
80% allra starfa í hinum vestræna heimi. 

Diplómanám
Diplómanám í viðskiptafræði og verslunarstjórnun er starfstengt nám fyrir 
verslunarstjóra og veitir 60 ECTS einingar. Styrkur námsins liggur í virku 
samstarfi við atvinnulífið. Sérhæfing námsins byggir á námskeiðum sem eru 
þróuð með sérþarfir verslunarinnar í huga og með þátttöku lykilfyrirtækja í 
greininni. Námið er metið til eininga í áframhaldandi námi í viðskiptafræði til 
BS gráðu við Háskólann á Bifröst.  

Meistaranám
Forysta og stjórnun er meistaranám sem Háskólinn á Bifröst býður  án áherslu, 
eða með áherslu á mannauðsstjórnun eða á verkefnastjórnun. Einnig er í boði 
meistaranám í markaðsfræði.  

Meistaranám í forystu og stjórnun 
Forysta og stjórnun er 90 ECTS eininga nám sem hægt er að ljúka með MSc 
gráðu eða með MLM (Master of Leadership and Management) gráðu. 
Meistaranám í forystu og stjórnun er fjölmennasta námsbrautin við Háskólann 
á Bifröst. Meistaranám í forystu og stjórnun er fjölbreytt og krefjandi nám sem 
ætlað er að búa nemendur undir forystu- og stjórnunarstörf og veitir nemendum 
hagnýta þekkingu á viðfangsefninu og dýpkar fræðilegan skilning. Námið 
undirstrikar og styður við hlutverk Háskólans á Bifröst sem er m.a. að undirbúa 
fólk fyrir forystustörf í atvinnulífi og samfélagi, með sjónarmið sjálfbærni og 
samfélagslegrar ábyrgðar að leiðarljósi. 

Áhersla á mannauðsstjórnun
Mannauðsstjórnun er þverfaglegt fag  sem leggur grunn að fagþekkingu á 
því sviði. Námið býður upp á fjölbreytt námskeið sem mynda fræðilegan og 
hagnýtan grunn í stjórnun mannauðs fyrir þá sem starfa eða hyggjast starfa sem 
stjórnendur, eða sérfræðingar á sviði mannauðsmála. Námskeið línunnar taka 
á ýmsum kjarnaþáttum og hornsteinum mannauðsstjórnunar eins og þjálfun og 
þróun mannauðs, áætlanagerð, starfsmannavali og ráðningum, vinnusálfræði 
ásamt ýmsu er varðar almenna velferð, vellíðan og hæfni starfsfólks í starfi. 

Áhersla á verkefnastjórnun
Í atvinnulífi og samfélagi eru sífellt gerðar meiri kröfur um fagmennsku við að 
stýra og leiða fjölbreytt verkefni. Verkefnastjórnun vegur þannig æ meira í 
faglegri forystu. Námið byggir í grunninn á námskeiðum úr forystu og stjórnun 
en auk þeirra felst sérstaða námsins í námskeiðum sem eru sniðin að starfi 
verkefnastjórans. Námið hentar vel stjórnendum sem stýra fjölbreyttum og 
krefjandi verkefnum í atvinnulífinu.  

Meistaranám í markaðsfræði 
Framhaldsnám í markaðsfræði hefur verið í boði hjá Háskólanum á Bifröst 
frá 2017 og er ætlað þeim sem vilja dýpka þekkingu sína á fjölbreyttri flóru 
markaðsfræðinnar. Meistaranám í markaðsfræði veitir nemendum haldgóða 
og nauðsynlega þekkingu fyrir starfsumhverfi markaðsstjóra. Meistaranám 
í markaðsfræði er heildstætt nám sem inniheldur víðtæk námskeið, allt frá 
markaðslegri stefnumótun til stafrænna markaðssamskipta en slík kunnátta og 
þekking er sífellt mikilvægari í þjónustu og samskiptum við neytendur. 

Rannsóknir og alþjóðlegt samstarf
Á árinu 2024 tóku akademískir starfsmenn viðskiptadeildar þátt í fjölmörgum 
rannsóknarverkefnum. Rannsóknarafurðir spanna að sama skapi breitt svið. 
Má þar nefna ritrýndar tímaritsgreinar, bókakafla, rannsóknarskýrslur og 
fjölbreytt erindi á alþjóðlegum og innlendum ráðstefnum ásamt aðild að 
vinnustofum og málstofum. Þá endurspeglast styrkur rannsóknarstarfsins 
ekki síður í þeim fjölda fræðasviða innan viðskiptafræðinnar og tengdra 
greina sem það spannar. Má þar nefna sem dæmi stjórnarhætti fyrirtækja, 
CRM, fjármál og FinTech, mannauðsstjórnun, stjórnun, leiðtogafræði, 
markaðssetningu og sjálfbærni og ábyrgð fyrirtækja, ásamt gagnafræði, 
hagfræði, sálfræði og atferlisvísindum og byggðaþróun, svo að fátt eitt sé 
talið. Þá hafa rannsóknir deildarinnar í mörgum tilvikum vakið athygli og 
fengið umfjöllun í fjölmiðlum bæði ljósvakamiðlum og prent- og netmiðlum. 

Af erlendum og innlendum samstarfsaðilum í rannsóknum innan lands og utan 
má nefna: 

Gleipnir nýsköpunar- og þróunarsetur á Vesturlandi.  

CRANET, alþjóðlegt samstarfsverkefni um langtíma samanburðarrannsóknir 
í mannauðsstjórnun á vegum Cranfield Network on International Human 
Resource Managment.

Project to investigate the distinctive features and resilience of human resource 
management in the Nordic countries, styrkt af Sænska seðlabankanum.

Erasmus+ verkefni, s.s. þróunarverkefni COPE; samstarf Háskólans á 
Bifröst og ítalskra, kýpverskra og sænskra aðila að þróun námsefnis og 
aðferða sem eflt geta frumkvöðlastarf, með áherslu á félagshagkerfið 
og samvinnufélagsformið. Verkefnið var styrkt af Erasmus+ áætlun 
Evrópusambandsins.

EEA verkefni, s.s. Management in the time of crisis.

COST verkefni, s.s. Rethinking the Blue Economy: Socio-Ecological 
Impacts and Opportunities (RethinkBlue) og rannsóknaverkefni í Fintech og 
gervigreind í Frakklandi: Towards a Transparent Financial Industry (FinAI).

The Lost Millenials eða Týnda aldamótakynslóðin, fjölþjóðlegt 14 ríkja 
samstarfsverkefni. 

Upplýsingar um rannsakendur og rannsóknarafurðir viðskiptadeildarinnar eru 
birtar í íslensku rannsóknagáttinni ÍRIS. https://iris.rais.is/is/organisations/
faculty-of-business/persons/  

Þá eru vistuð innan viðskiptadeildarinnar tvö rannsóknasetur, Rannsóknasetur 
í byggða- og sveitarstjórnarmálum og Rannsóknasetur verslunarinnar.  



36

Rannsóknasetur í byggða- og 
sveitarstjórnarmálum
Árið 2024 var annað starfsár setursins sem var stofnað í janúar 2023 
með samningi innviðaráðuneytisins við  Háskólann á Bifröst um stofnun 
rannsóknaseturs í byggða- og sveitarstjórnarmálum.  Markmið setursins er 
að efla jákvæða byggðaþróun og styrkja sveitarstjórnarstigið á Íslandi með 
markvissum rannsóknum sem stuðla að hlutlægri og faglegri umræðu og 
leiða til betri stefnumótunar og ákvarðanatöku. Jafnframt því að efla nám og 
fræðslu um byggða- og sveitarstjórnarmál. 

Dr. Vífill Karlsson er forstöðumaður rannsóknasetursins. Dr. Bjarki Þór 
Grönfeldt starfaði sem sérfræðingur við setrið fram í febrúar, auk Stefáns 
Kalmanssonar. Dr. Gréta Bergrún Jóhannesdóttir var ráðin að setrinu og kom 
til starfa um miðjan ágúst. Sem fyrr er ráðgjafarnefnd setursins skipuð fimm 
fulltrúum; frá Háskólanum á Bifröst, Byggðarstofnun, Samtökum sveitarfélaga 
á Vesturlandi, Sambandi íslenskra sveitarfélaga og Innviðaráðuneytinu.  

Starfsmenn RBS tóku þátt í átta viðburðum á árinu í formi ráðstefna og 
málþinga sem voru á rannsóknarsviði setursins. Þá fékk RBS úthlutað þremur 
styrkjum upp á um 18 m.kr. á starfsári þessu. Útgáfur á vegum setursins á árinu 
voru:  

Bjarki Þór Grönfeldt & Vífill Karlsson. (2024). Byggðabragur: 
Félagssálfræðileg rannsókn á þremur íslenskum sveitarfélögum. Skýrsla RBS, 
2(1). 

Bjarki Þór Grönfeldt & Vífill Karlsson. (2024). Byggðabragur: Verkfærakista 
ætluð sveitarfélögum. Skýrsla RBS, 2(2). 

Vífill Karlsson & Stefán Kalmansson. (2024). Stærðarhagkvæmni í rekstri 
íslenskra sveitarfélaga greind eftir málaflokkum þeirra. Tímarit um viðskipti- og 
efnahagsmál, 21(2), 1-25. 

Vífill Karlsson & Jón Þorvaldur Heiðarsson. (2024). Children Families, Housing 
Prices and Small Urban Communities: Can High Housing Prices Affect the 
Number of Children in Certain Localities or Even Displace Families? Current 
Urban Studies, 12(1), 1-23. doi:10.4236/cus.2024.121001 

Vífill Karlsson, Bjarki Þór Grönfeldt & Hrafnhildur Tryggvadóttir. (2024). 
Tourism in Iceland and green transition í H. Flam & N. S. Gassen (Ritstj.), 
Regional economic effects of the green transition in the Nordic Region  
(bls. 98-134). Stockholm: Nordregio.

Nánari upplýsingar um rannsóknasetur við Háskólann á Bifröst má nálgast á 
vef háskólans. 

Rannsóknasetur verslunarinnar (RSV)
Rannsóknasetrið hefur verið starfandi frá árinu 2004, en að því standa auk 
menningar- og viðskiptaráðuneytisins og Háskólans á Bifröst, stéttarfélagið 
VR, Samtök verslunar og þjónustu og Bílgreinasambandið. Rannsóknasetur 
verslunarinnar (RSV) er leiðandi aðili á Íslandi í rannsóknum og 
tölfræðivinnslu fyrir verslun og tengdar atvinnugreinar. Almennt felst starfsemi 
rannsóknasetursins í að fylgjast með þróun og breytingum er varða verslun 
og neysluhegðun og koma á framfæri upplýsingum því tengdu til fyrirtækja 
og almennings. Rannsóknasetrið gegnir lykilhlutverki sem upplýsingaveita 
um vísitölur og aðra tölfræði sem stjórnendur í verslun þurfa á að halda í 
ákvarðanatöku í daglegri stjórnun og vegna stefnumótunar til lengri tíma.”   

Nánari upplýsingar um starfsemi rannsóknasetursins má nálgast á vef 
setursins, rsv.is.  

Endurmenntun Háskólans á Bifröst
Endurmenntun Háskólans á Bifröst býður upp á fjölbreytt námskeið fyrir fólk sem 
vill efla þekkingu sína og hagnýta færni. Mörg námskeiðanna eru einingabær 
og taka þátttakendur þátt í þeim samhliða nemendum háskólans. Þau eru kennd 
í fjarnámi og henta því einkar vel samhliða starfi eða öðru námi. Til viðbótar við 
einingabær námskeið býður Endurmenntun Háskólans á Bifröst upp á ýmis sérhæfð 
námskeið. Þá tekur Endurmenntun Háskólans á Bifröst einnig að sér þróun á sérsniðnu 
námsframboði í samstarfi við fyrirtæki, stofnanir eða félagasamtök. Dæmi um gjöfult 
samstarf er námið forysta til framtíðar sem þróað er í samstarfi við Samkaup, ætlað 
verslunarstjórum Samkaupa og veitir 12 ECTS einingar sem þátttakendur geta fengið 
metnar inn í grunnnám Háskólans á Bifröst.  

Örnám á háskólastigi
Háskólinn á Bifröst er í fararbroddi í þróun örnáms og var hann fyrstur íslenskra 
háskóla til að bjóða upp slíkt nám. Fyrstu námslínurnar í örnámi fóru í loftið á vorönn 
2024. Fyrri línan er í gæðastjórnun og þróuð í samstarfi við viðskiptadeild. Þá 
fór einnig í loftið örnám í stafrænni fatahönnun í samstarfi við félagsvísindadeild. 
Útskrifuðust fyrstu nemendurnir um áramótin.   

Stafrænar viðurkenningar
Innleiddar hafa verið stafrænar viðurkenningar í Endurmenntun Háskólans á Bifröst. 
Frá vorönn 2024 fá allir þátttakendur í námskeiðum í Endurmenntun og íslensku sem 
öðru máli sendar stafrænar viðurkenningar sem þeir geta deilt á samfélagsmiðlum.  

Einar Svansson og Sigurður Harðarson

Einar Svansson og Sigurður Harðarson

Skrifstofa rektors

Alþjóðaskrifstofa
Vatnaskil urðu í alþjóðastarfi Háskólans á Bifröst með tilkomu tveggja 
milljarða króna styrkveitingar Evrópusambandsins til evrópska háskólanetsins 
OpenEU sem Háskólinn á Bifröst er fullgildur meðlimur að. OpenEU veitir 
háskólanum aukin tækifæri til samstarfs við erlenda fjarkennsluháskóla. Með 
þessari aðild opnast nýjar leiðir fyrir bæði nemendur og kennara til að taka 
þátt í alþjóðlegu námi og þróunarverkefnum. Aðild skólans að OpenEU 
auðveldar jafnframt tengingar við aðra háskóla og gefur nemendum tækifæri 
til að nýta sér fjölbreytt námskeið og áfanga í gegnum fjarnám, auk þess sem 
nemendur fá möguleika á styttri námsdvöl við samstarfsskóla erlendis.  

Háskólinn á Bifröst leggur mikla áherslu á þátttöku í alþjóðlegu samstarfi 
og samfélagi. Á síðasta ári tóku starfsmenn háskólans þátt í fjölmörgum 
ráðstefnum bæði hérlendis og erlendis, auk þess sem áformað var að 
efla nemendaskipti við erlenda háskóla. Þetta er í samræmi við stefnumið 
Háskólans á Bifröst til ársins 2030, þar sem meðal annars er lögð áhersla á 
að nýta alþjóðlega vídd í námi og kennslu og hvetja til þátttöku í rannsóknar- 
og þróunarstarfi með háskólum og hagsmunaaðilum á alþjóðlegum vettvangi.  

Á árinu tók við nýr alþjóðafulltrúi, Herborg Sörensen, sem hefur verið ráðin 
í fullt starf. Ráðningunni er ætlað að styrkja alþjóðlegt samstarf og leggja 
aukna áherslu á alþjóðleg samskipti. Fyrri hluta ársins sáu dr. Kasper 
Kristensen og Iðunn Leosdóttir um alþjóðamál meðfram öðrum skyldum.  

Ný alþjóðastefna hefur nú litið dagsins ljós. Markmið stefnunnar er að 
stuðla að því að námsframboð skólans sé með alþjóðlegu ívafi og að efla 
rannsóknir og nám í gegnum samstarf á alþjóðavettvangi. 

Háskólinn á Bifröst vinnur markvisst að því að tryggja nemendum og starfsfólki 
aðgang að fjölbreyttum alþjóðlegum samstarfsverkefnum, þar á meðal 
skiptinám, starfsnám og rannsóknarsamstarf, og að skapa menningu þar sem 
alþjóðleg samskipti skipta máli.  

Alþjóðafulltrúi háskólans hefur unnið að því að finna hentugar leiðir fyrir 
nemendur til þátttöku í skiptinámi. Þar ber hæst svokallað BIP, eða Blended 
Intensive Programme, sem flestir fjarkennsluháskólar hafa tileinkað sér. Með 
þessari leið er fjarnámi og staðnámi blandað saman, þar sem nemendur taka 
þátt í 5 til 30 daga staðlotu erlendis. Þessi nálgun gerir nemendum kleift að 
sækja fjarnámskeið hjá samstarfsskólum samhliða skemmri dvöl erlendis, sem 
talið er geta eflt nemendahópinn og styrkt lærdómsumhverfi skólans. Þannig 
skapast fjölbreytt náms- og tengslatækifæri sem styðja við menntun og feril 
nemenda í alþjóðlegu samhengi.  

Með nýrri alþjóðastefnu, styrkri aðild að evrópska háskólanetinu OpenEU og 
ráðningu alþjóðafulltrúa í fullt starf hefur Háskólinn á Bifröst tekið stór skref í 
átt að aukinni alþjóðavæðingu. Þessar breytingar skapa spennandi tækifæri 
fyrir bæði nemendur og starfsfólk til að eflast í námi, rannsóknum  
og alþjóðlegu samstarfi.  

Alþjóðafulltrúi er Herborg Sörensen.  



Bókasafn
Árið 2024 urðu miklar breytingar á skipulagi bókasafns- og skjalamála 
hjá Háskólanum á Bifröst. Framan af árinu sinnti Þórný Hlynsdóttir, 
upplýsingafræðingur, bæði bókasafni og skjalastjórn háskólans. Hún lét af 
störfum á síðari hluta árs.  

Bókasafns- og skjalamál voru aðskilin eftir það, og tveir nýir starfsmenn 
ráðnir í september. Arndís Bragadóttir, upplýsingafræðingur, tók við nýrri 
stöðu skjalastjóra og Rósa S. Jónsdóttir, upplýsingafræðingur, var ráðin sem 
forstöðumaður bókasafnsins.   

Öll hefðbundin bókasafnsþjónusta er veitt í bókasafni háskólans, útlán, 
millisafnalán, upplýsingaþjónusta og almenn notendafræðsla.  

Uppbygging safnakosts, notkun og önnur verkefni 
Megináhersla er á að byggja upp rafrænan safnakost en kaup á prentuðu 
efni eru hverfandi.  

Prentuðum safnakosti á Bifröst var pakkað niður í kjölfar lokunar 
aðalbyggingar háskólans haustið 2023. Ítarleg skrá er til yfir allt efnið og er 
verið að yfirfara hana m.t.t. varðveislu og grisjunar. Margt fágæti er að finna 
þar til að mynda 550 titlar eldri en 100 ára, þar á meðal Vídalínspostilla frá 
árinu 1750.  

Framboð á rafrænu efni 2024:

Rafbókasafn frá EBSCOHost Ebook Business Collection.  

Áskriftapakki frá ProQuest Ebook Central Business og ProQuest One Business, 
sem inniheldur auk bóka, tímarit og myndbönd. 

Rafbókaveitan EbookCentral frá ProQuest hefur verið í notkun frá árinu 2017, 
þar hefur bókasafnið keypt staka titla rafbóka og eru bækurnar virkjaðar í 
bókasafnskerfið til þess að þær séu aðgengilegar í gegnum Leitir.is.  

Notkun á rafbókum hefur minnkað mikið, notkun á árinu 2023 voru 3.227 
lesheimsóknir (lengri en 5. mín.)  en 6.576 árið 2022. Heildarheimsóknir í 
EbookCentral voru 3.115 innlit í bækur en árið 2022 voru þau 17.879. Tölur úr 
ProQuest One Business liggja ekki fyrir. 

Ljóst er að ráðast þarf í aukna kynningu meðal nemenda og kennara á rafrænu 
efni sem í boði er á vegum skólans. 

Aðgengi að rafrænu efni 
Allt rafrænt efni er IP-tölu stýrt sem þýðir að það er aðgengilegt öllum á 
staðarneti skólans, en notendur þurfa að virkja VPN tengingu við vafra þegar 
þeir eru utan skólasvæðisins. Leiðbeiningar er að finna á síðu bókasafnsins á 
háskólavefnum, bifrost.is.  

Samstarfsverkefni háskólabókasafnsins  
Samstarfshópur stjórnenda háskólabókasafna, tilnefnir í samstarfshópa sinna 
safna eftir því sem þörf krefur og tekur forstöðumaður bókasafns þátt í eftirtöldum 
hópum: 

Samstarfshópur um rafbókakaup: Skoðar möguleika á auknu hagræði í 
sameiginlegum ritakaupum og úrlausnum tæknilegra aðgangsmála. 

Samstarfshópur um Opinn aðgang:  Tók þátt í  alþjóðlegri viku opins 
aðgangs, sem haldin er árlega í október og viðheldur vefnum https://
openaccess.is    

Samstarfshópur um upplýsingalæsi: Fékk styrk úr Bókasafnasjóði 2022 til að 
koma á fót gagnvirkum kennsluvef háskólanna um upplýsingalæsi. Vefurinn var 
tekinn í notkun á árinu 2024, á slóðinni https://upplysingalaesi.is/#/   

Verkefnastjórn Skemmunnar: Háskólarnir reka sameiginlega rafrænt 
gagnasafn þar sem allar lokaritgerðir skólanna eru varðveittar.  



Gæðamál
Gæðastefnu Háskólans á Bifröst er ætlað að fylgja eftir þeim kröfum 
sem gerðar eru til innra og ytra mats á starfsemi íslenskra háskóla. Þá er 
gæðastarf innan Háskólans á Bifröst opið og  gagnsætt og einkennist af 
gagnrýninni nálgun, framsýni og stöðugu umbótastarfi. Markmið þess er 
að auka og efla gæði náms, kennslu og rannsókna með því að bjóða upp 
á  lærdómssamfélag sem stenst bæði íslenskar og alþjóðlegar gæðakröfur 
og stendur vörð um gæði prófgráða. Starfsemi Háskólans á Bifröst er hluti af 
Evrópska háskólasvæðinu (EHEA) og er gæðakerfi háskólans rekið í samræmi 
við Standards and Guidelines for Quality Assurance in the European Higher 
Education Area. Þá starfar háskólinn einnig samkvæmt rammaáætlun um 
eflingu gæða í æðri menntun á Íslandi og kröfum Gæðamats háskóla, auk 
þess sem hann tekur þátt í samstarfi háskóla í gæðamálum á vettvangi 
samstarfsnefnda Gæðamats háskóla á sviði náms, kennslu og rannsókna.  

Gæðamál hafa verið ofarlega á dagskrá Háskólans á Bifröst undanfarin 
ár og hefur markvisst verið leitast við að gæði séu ætíð höfð að leiðarljósi 
á öllum stigum starfseminnar. Gæðakerfi skólans gekk í gegnum mikla 
endurnýjun árið 2022 sem skilaði mjög góðum árangri. Samfara því hefur 
ánægja bæði starfsfólks og nemenda með gæði háskólastarfsins farið 
vaxandi í mælingum. 

Ytra mat á gæðum Háskólans á Bifröst, QEF2 hófst árið 2020 og lauk 
eftirfylgniúttekt sem framkvæmd var í framhaldi af stofnanaúttekt Gæðaráðs 
íslenskra háskóla í desember 2022.  

QEF2 (Quality Enhancement Framework), annarri rammaáætluninni, lauk 
í ársbyrjun 2022. Í kjölfar þess hefur opinbert gæðaeftirlit með íslenskum 
háskólum tekið töluverðum stakkaskiptum. Gæðaráð íslenskra háskóla, sem 
ber ábyrgð á eftirliti með gæðum kennslu og rannsókna íslenskra háskóla 
samkvæmt lögum nr. 63/2006 heitir nú Gæðamat háskóla. 

Lýsigagnahópur PURE / IRIS upplýsingakerfis fyrir rannsóknir
Samstarfshópurinn fer yfir og ákveður hvaða verklag þarf að hafa við skráningu 
rannsókna þannig að hægt sé að treysta á þá tölfræði sem sótt er úr kerfinu 
og að birting og varðveisla efnis sem birt er í opnum aðgangi sé aðgengilegt í 
varðveislusafninu https://opinvisindi.is 

IRIS upplýsingakerfi fyrir rannsóknir
IRIS (Icelandic Research Information System) er kerfi sem sýnir rannsóknavirkni 
íslenskra háskóla. Vinna við uppfærslu PURE-kerfisins sem IRIS byggir á hófst 2024 
og lýkur væntanlega á árinu 2025.  

Á vefnum https://iris.rais.is/ gefst kostur á að skoða rannsóknarvirkni og 
samfélagslega dreifingu þekkingar sem verður til við rannsóknir Háskólans á Bifröst. 
Háskólinn er með 34 virka rannsakendur árið 2024. 

Forstöðumaður bókasafns er Rósa Sólrún Jónsdóttir. 

 
Skjalasafn
Með ráðningu nýs skjalastjóra var ákveðið að ráðast í átak í skjalavistun. Hafist var 
handa við að koma skjalaskráningu skólans í betri farveg og stóð sú vinna enn yfir í 
lok ársins og mun standa yfir langt fram á næsta ár.  

Vinna við að yfirfara öll rafræn skjöl frá skjalavörslutímabilinu 2016-2020 og skil 
á þeim til Þjóðskjalasafns er á lokametrunum og stefnt er á skil strax í upphafi árs 
2025.  

Núverandi skjalavörslutímabil skólans er frá 1. janúar 2021 – 31. des. 2025. Fjöldi 
nýskráðra mála árið 2024 er 2.805 sem er nokkur aukning frá árinu áður en þá 
voru 2.215 nýskráð mál. Má líklega rekja aukninguna til aukins nemendafjölda 
skólans.  

Skjalastjóri er Arndís Bragadóttir. 

Gæðaþjálfun fulltrúakosinna nemenda

Í samvinnu við Nemendafélag Háskólans á Bifröst hefur verið unnið markvisst 
að því að auka þátttöku nemenda í gæðastarfi skólans. Í september fór fram 
árleg gæðaþjálfun fyrir kjörna fulltrúa nemenda, en markmið hennar er að 
styrkja hagsmunagæslu og réttindaeftirlit á vegum nemendafélagsins og 
hvetja til virkrar þátttöku nemenda í nefndum og ráðum skólans. Að þessu 
sinni fór þjálfunin fram í samstarfi við Landssamtök íslenskra stúdenta. Þá tók 
stjórn félagsins virkan þátt í að stuðla að framförum í gæðamálum. 

Matsþættir og sjálfsmat gæðamála

Gæðaeftirlit byggir að stórum hluta á sjálfsmati, sem unnið er á grunni 
reglubundinna úttekta, mælinga, umbótaáætlana og eftirfylgni. Gagnasöfnun 
er í þessu sambandi framkvæmd í samræmi við árlega verkáætlun (e. 
operational calendar), sem er samstarfsverkefni gæðastjóra, mannauðsstjóra, 
kennslustjóra og þjónustustjóra upplýsingatækni. Umrædd gagnasöfnun er 
svo endurskoðuð árlega m.t.t. til þess hvers konar tölfræðilegum gögnum 
skal safnað, hvenær ársins og hver meti eða túlki viðkomandi gögn. Ýmsum 
talnagögnum er jafnframt safnað fyrir ytri aðila, s.s. Hagstofu Íslands og 
HVIN, háskóla-, iðnaðar- og nýsköpunarráðuneytið. Þá liggja jafnan fyrir 
hvern fund framkvæmdastjórnar tölfræðileg gögn varðandi framgang 
sjálfmatsins innan háskólans.  

Á árinu voru upplýsingar rýndar og uppfærðar skv. gildandi verkáætlun, auk 
þess sem gagnasöfnun var aðlöguð í nánu samstarfi við HVIN vegna  breytts 
verklags við gagnasöfnun ráðuneytisins 

Allar námslínur Háskólans á Bifröst gangast undir sjálfsmat á þriggja ára 
fresti. Alls gengust níu námslínur undir sjálfsmat á árinu og voru niðurstöður 
matsins kynntar fyrir framkvæmdastjórn í maí 2024. Þetta sjálfsmat, undir 
forystu fagstjóra er unnið með aðkomu nemenda, bæði núverandi og 
útskrifaðra, kennara og ytri hagsmunaaðila. Í kjölfar kynningar á niðurstöðum 
er unnin skýrsla með aðgerðaáætlun og fór haustið 2024 í að fylgja eftir 
þeim breytingum sem úttektirnar kölluðu á. Samhliða hófst sjálfsmat á tveimur 
öðrum námslínum og mun því ljúka á árinu 2025.   

Stjórn Gæðamats háskóla sem áður tók virkan þátt í daglegum rekstri og 
kom með virkum hætti að ytra mati á gæðum náms og kennslu starfar nú 
einvörðungu sem stjórn og eru dagleg samskipti við háskóla og skipulagning 
ytri úttekta í höndum skrifstofu Gæðamats. Með nýrri reglugerð frá september 
2024 var ráðgjafanefnd Gæðamats lögð niður um leið og nýr gæðarammi 
– QEF3 var festur í sessi. Umræddur rammi spannar sjö ára tímabil og sýnir 
raðnúmer hvar hvert tímabil er í röðinni.    

Með tilkomu QEF3 gæðarammans eru gerðar þær breytingar að háskólar 
hafa meira sjálfstæði er varðar fyrirkomulag innra gæðastarfs, svo fremi 
sem að það sé altækt og nái til allrar starfsemi skólans. Þá er mat á umsýslu 
rannsókna og samfélagslegum áhrifum háskóla orðið að formlegum hluta ytra 
gæðamats. Mikið þróunarstarf varðandi gæðaeftirlit með umsýslu rannsókna 
og samfélagsleg áhrif átti sér stað á árinu og mun þessari vinnu ljúka sumarið 
2025. Þá hefur hlutverk tengiliðar Gæðamats háskóla við háskóla á Íslandi 
verið fellt niður en þess í stað fundar háskólinn með skrifstofu Gæðamats 
háskóla einu sinni á ári en um leið er birt skýrsla um gæðastarf skólans á 
heimasíðu hans og á síðu Gæðamats háskóla.   

Af öðru starfi gæðastjóra á árinu má nefna eftirfarandi verkefni:

Umbótastarf fagstjóra

Samkvæmt gæðakerfi Háskólans á Bifröst voru unnar tvær tölfræðiskýrslur 
fyrir fagstjóra skólans, þar sem hver námslína var tölfræðilega rýnd. Alls voru 
19 fagstjórar starfandi á árinu, en þeir bera ábyrgð á gæðaeftirliti innan 
sinnar námslínu, m.t.t. inntaks, námsefnis og fræðilegra krafna. Þá eru haldnir 
rýnihópar með nemendum í hverri námslínu annað hvert ár, en niðurstöður úr 
þeim nýtast fagstjórum vel sem endurgjöf fyrir umbótastarfið. Fagstjórar fara 
með faglega forystu námslína í nánu samstarfi við deildaforseta, kennara, 
nemendur og stoðþjónustu skólans, m.a. með það fyrir augum að efla 
gæðamál innan viðkomandi deildar. 

Viðmiðunarstarf

Áfram var unnið að viðmiðunarstarfi innan Háskólans á Bifröst, bæði 
innanlands og erlendis.  Meirihluti framkvæmdarstjórnar sótti einnig 
árlega ráðstefnu í Istanbul í október 2023, sem haldin var af The European 
Association of Distance Teaching Universities (EADTU), samtökum 
fjarkennsluháskóla í Evrópu, en þau mynda mikilvægan samstarfsvettvang 
þar sem fjarkennsluháskólar geta borið saman bækur sínar og rætt lausnir á 
sameiginlegum áskorunum.  

Þá hófst á haustmánuðum undirbúningur fyrir sjálfsmat deilda sem hefjast mun 
haustið 2025 en matið inniheldur einmitt samanburðarmat á hverri deild við 
annan háskóla.   

Helstu niðurstöður árlegrar gæðakönnunar og 
útskriftarkannana

Í apríl 2024 var árleg gæðakönnun lögð fyrir nemendur, þar sem m.a. 
voru mæld viðhorf þeirra til náms og kennslu, námsskipulags, þjónustu 
við nemendur (bókasafn, tölvuþjónusta, náms- og starfsráðgjöf o.fl.), 
upplýsingamiðlunar og aðstöðu til náms, svo að dæmi séu nefnd.  

Helstu niðurstöður voru eftirfarandi: 

 •98% nemenda töldu auðvelt að sækja um nám við Háskólann á 
     Bifröst.
 
 •89% nemenda töldu skipulag námsins gott, sem er hækkun frá 78%
     árið 2020.

 •97% voru ánægð með Canvas sem kennsluforrit.

 •Almennt voru 86% nemenda ánægð með gæði námsins í heild.

 •96% töldu verkefnanálgun skólans gagnlega til að ná tökum á
     námsefninu.

 •Samskipti og upplýsingagjöf um námið á heimasíðu skólans 
      bættust, þar sem 90% nemenda lýstu yfir ánægju, borið saman við 
                 77% árið 2020.

 •Varðandi heildarmyndina myndu 91% mæla með námi á Bifröst, 
      samanborið við 82% árið 2020, og 86% töldu ímynd skólans út á 
               við jákvæða, borið saman við 69% árið 2020.

Einnig voru gerðar tvær kannanir á árinu sem náðu til nemenda sem 
útskrifuðust 18 mánuðum áður, samkvæmt þar að lútandi verklagsreglum:

 •98% mæla með námi við Háskólann á Bifröst eftir útskrift.

 •Enginn þátttakandi var án atvinnu 18 mánuðum eftir útskrift.

 •Áður en nám hófst við háskólann bjuggu 53% á 
     höfuðborgarsvæðinu og 47% utan þess. Hlutfall þeirra var síðan 
     47% sem bjuggu áfram utan höfuðborgarsvæðisins að útskrift 
     lokinni, 18 mánuðum síðar.

 •61% brautskráðra hlaut starf hjá fyrirtækjum á almennum markaði.

Að lokum má geta þess að niðurstöður gæðakönnunar meðal nemenda í 
Háskólagátt voru mjög jákvæðar, en 100% svarenda voru ánægð með gæði 
námsins og mæltu að sama skapi allir með námi við Háskólann á Bifröst. 

Gæðastjóri er dr. Einar Hreinsson.  

Glöggt má greina áherslur Háskólans á Bifröst á fræði og framkvæmd 
af öflugum hópi stundakennara háskólans, en á árinu kenndu um 95 
stundakennarar námskeið við háskólann.

Á árinu 2024 fengu þrír framgang í stöðu prófessors, þau Ásthildur Elfa 
Bernharðsdóttir, Jón Snorri Snorrason og Sigrún Lilja Einarsdóttir. Tveir 
starfsmenn fengu framgang í stöðu dósents, þau Haukur Logi Karlsson og 
Petra Baumruk. Framgang til lektors fengu Hanna Kristín Skaftadóttir, Ragnar 
Már Vilhjálmsson og Elín H. Jónsdóttir.   

 
Mannauðsstjóri er Heiður Ósk Pétursdóttir.  

Mannauðsmál
Árið 2024 einkenndist af nýliðun í starfsmannahópnum og þá einkum vegna 
aukinna umsvifa og fjölgun nemenda vegna niðurfellingar skólagjalda. Alls var 
tekið á móti 27 nýliðum á árinu og voru stöðurnar þvert á deildir háskólans. Það 
fjölgaði á kennslu- og upplýsingatæknisviði sem og í viðskiptadeild. Einnig urðu 
til ný stöðugildi.  

Starfsaðstaðan í Borgarfirði var flutt frá Bifröst á Hvanneyri og var aðstaðan 
í Borgartúni 18 stækkuð. Dr. Stefan Wendt, deildarforseti viðskiptadeildar lét 
af störfum í lok sumars og tók nýr deildarforseti viðskiptadeildar, dr. Guðrún 
Johnsen við af honum í byrjun ágúst. 

Líkt og fyrri ár voru haldnir ýmsir viðburðir á árinu og þar bar hæst árshátíð 
háskólans sem haldin var í Golfskálanum á Akranesi og jólakvöldverður sem 
haldinn var á Sólon í miðbæ Reykjavíkur. 

Í árslok 2024 var fastráðið starfsfólk við Háskólann á Bifröst 78 talsins og hefur 
því fjölgað úr 64 starfsmönnum í árslok 2023. Heildarstöðugildi í árslok voru 
68,6 og var meðalaldur starfsfólks 49 ár. Þá er ánægjulegt að aldursbreidd í 
starfshópnum er töluverð á aldursbilinu 29-69 ára. 

Af föstu starfsfólki voru 64% konur en 36% karlar. Áfram eru konur meirihluti 
starfsfólks í stjórnsýslu eða um 79%. Kynjahlutföll á meðal akademískra 
starfsmanna voru þó jafnari, en þar var 59% starfsmanna karlar og 41% konur.  

Lykiltölur í árslok 2024
      Fjöldi fastráðinna Fjöldi stöðugilda Konur %  Karlar %
      
Háskólaskrifstofa   43       37     79%   21%
Fasteignaþjónusta (án Kiðár)    3        2,8   100%     0%
Fast akademískt starfsfólk  32      28,8     41%   59%
Heild      78      68,6    64%   36%

 
 Akademískir starfsmenn

    Fjöldi í lok árs 2023  Fjöldi í lok árs 2024   
     
Prófessor  7   10   
Dósent  7     5   
Lektor           13   12
Aðjúnkt            6     4

Markaðs- og samskiptamál
Árið 2024 urðu breytingar hjá markaðs- og samskiptasviði þegar Helga 
Guðrún Jónasdóttir lét af störfum. Þá fór James Einar Becker í tímabundið leyfi. 
Til að halda uppi starfsemi markaðs- og samskiptasviðs tók Atli Björgvinsson 
að sér verkefni þess tímabundið, en hann hafði verið sviðinu innan handar um 
nokkurt skeið.   

Í nóvember 2024 voru ráðnir tveir nýir starfsmenn til starfa, Sigurrós Jónsdóttir 
var ráðin markaðs- og samskiptastjóri og Anna Helga Einarsdóttir var ráðin 
verkefnastjóri hjá markaðs- og samskiptasviði.  

Áfram sá markaðsstofan Cirkus um framleiðslu á markaðsefni þar sem áfram 
var unnið með slagorðið Lærum heima og það þróað áfram yfir í Lærum 
hvar sem er. Áhersla var áfram mest á útvarp, sjónvarp og vefmiðla, auk 
samfélagsmiðla þar sem Atli Björgvinsson sá um að stýra birtingum.  

Enn meira púður var lagt í markaðsherferðina þar sem stór breyting varð á 
starfsemi skólans í kjölfar þess að skólagjöld féllu niður og skrásetningargjöld 
voru tekin upp. Það stækkaði umtalsvert þann hóp nemenda sem hægt var að 
miða markaðsaðgerðum að. Háskólinn á Bifröst tók þátt í mörgum viðburðum 
á árinu. Þar má nefna Háskóladaginn, Gulleggið frumkvöðlakeppni, 

Vísindavöku og Mannauðsdaginn svo eitthvað sé nefnt. Á viðburðum sem 
þessum fæst tækifæri til að kynna skólann og starfsemina og ná samtali við 
áhugasama.   

Áfram var ákveðið að fresta endurnýjun háskólavefjarins og beðið með þær 
verulegu fjárfestingar sem fylgja slíkri endurnýjun, þar til línur verða skýrari í 
sameiningarviðræðum Bifrastar og Háskólans á Akureyri.   
 
Kennarar við háskólann voru áfram áberandi sem álitsgjafar í 
þjóðfélagsumræðunni, með Eirík Bergmann, Bjarna Má Magnússon og 
Magnús Árna Skjöld Magnússon fremsta á meðal jafningja.  

Markaðs- og samskiptastjóri er Sigurrós Jónsdóttir. 

Lykiltölur í árslok 2024
      Fjöldi fastráðinna Fjöldi stöðugilda Konur %  Karlar %
      
Háskólaskrifstofa   43       37     79%   21%
Fasteignaþjónusta (án Kiðár)    3        2,8   100%     0%
Fast akademískt starfsfólk  32      28,8     41%   59%
Heild      78      68,6    64%   36%

Rannsókna- og vísindastarf
Efling rannsóknastarfs við Háskólann á Bifröst er hluti af stefnu til ársins 2030. 
Markmiðið er að skapa öflugan vettvang rannsókna á sviðum félagsvísinda, 
viðskiptafræði og lögfræði. Rannsóknastjóri leiðir stoðþjónustu rannsókna 
við háskólann og stuðlar að bættum gæðum. Stoðþjónustan vinnur að því að 
efla þjónustu og innviði rannsókna og stefnir að því að auka utanaðkomandi 
fjármögnun rannsókna við háskólann. Þjónustan styður akademíska 
starfsmenn í alþjóðlegu samstarfi og veitir ráðgjöf um rannsóknaverkefni, 
styrkumsóknir og stjórnun. Stuðningur felst meðal annars í markvissri 
miðlun upplýsinga til akademískra starfsmanna um sjóði, styrkumsóknir og 
aðrar leiðir til að fjármagna rannsóknastarf sem og alþjóðlegt samstarf. 
Þar að auki er stoðþjónustan ráðgefandi um áætlunargerð, skipulag og 
stjórnun rannsóknaverkefna, skýrslugerð og samskipti við fjármögnunar- og 
samstarfsaðila.  

Stoðþjónusta rannsókna vinnur í samstarfi við Rannís, Research Evaluation 
Advisory Committee (REAC), Félag rannsóknarstjóra á Íslandi (Icearma), 
European Association of Research Managers and Administrators (EARMA) og 
sérfræðinganefnd klasa 2 í Horizon Europe á vegum Rannís. Rannsóknastjóri 
heyrir undir rektor og starfar náið með öðrum sviðum skólans.  

Á árinu hófu tveir verkefnastjórar rannsókna störf í hlutastarfi, Bergsveinn 
Þórsson í febrúar, og Atli Þór Fanndal í desember.   

Vinna ársins 2024 við uppbyggingu rannsóknainnviða við háskólann fól í 
sér innleiðingu ýmissa ferla og aukna áherslu á upplýsingaöflun. Í janúar 
var settur á stofn fjármögnunarsjóður vegna rannsókna prófessora. Reglur 
rannsóknasjóðs Háskólans á Bifröst voru endurskoðaðar þar sem áhersla var 
lögð á að akademískir starfsmenn geti sótt um styrk til ferða á ráðstefnur. Í 
febrúar hófst vinna við að taka saman tölur um rannsóknastig við háskólann, 
þar sem bornar voru saman upplýsingar um fjölda stiga, fjölda starfsmanna 
og rannsóknahlutfall. Þar að auki voru tölur teknar saman um aflstig. Við 
uppfærslu á gögnum komu í ljós einhverjar breytingar á heildartölum sem 
hafa verið leiðréttar afturvirkt. Samhliða þessu var samstarf við 

fjármáladeildina eflt og nýjar verklagsreglur útbúnar til að bæta eftirfylgni, 
stjórnun og skýrslugjöf varðandi rannsóknastyrki. Settar voru reglur um 
rannsóknamisseri og fyrirkomulag um styrki fyrir starfsmenn sem fara í 
rannsóknaleyfi. Unnið var að yfirfærslu í IRIS Pure Community Model allt árið 
og það verkefni heldur áfram árið 2025.  

Rannsóknaverkefni 

Á árinu voru 14 virk rannsóknaverkefni við háskólann, af þeim má helst nefna:   

IN SITU: Place-based innovation of cultural and creative industries in non-
urban areas sem styrkt er af Horizon Europe. Anna Hildur Hildibrandsdóttir, 
lektor, leiðir vinnupakka í verkefninu.  

Lost Millennials, styrkt af EES. Sævar Ari Finnbogason var fulltrúi Bifrastar í 
verkefninu. 

HEIST-Hybrid space/submarine architecture Ensuring Infosec of 
Telecommunications styrkt af NATO Science for Peace and Security 
Programme. Bjarni Már Magnússon, Magnús Árni Skjöld Magnússon og 
Gregory Falco eru fulltrúar Bifrastar í verkefninu.  

Young Green Entrepreneurship Ecosystem styrkt af Erasmus + Strategic 
Partnership. Hanna Kristín Skaftadóttir, lektor, er fulltrúi Bifrastar í verkefninu.  

Þar að auki eru sex akademískir starfsmenn þátttakendur í átta Cost-
Action samstarfsverkefnum sem fjalla m.a. um bláa hagkerfið, allt frá 
evrópuefahyggju og popúlisma, til gervigreindar í fjármálum.  

Gert var stórátak í þjónustu við umsækjendur í Rannsóknasjóð í umsjón Rannís. 
Haldnir voru undirbúningsfundir og unnu rannsóknastjóri og verkefnastjórar 
rannsókna með akademískum starfsmönnum að umsóknum. 

Árleg rannsóknastig Stöðugildi

Meðaltal rannsóknastiga á stöðugildi Meðaltal rannsóknastiga

Fjórar umsóknir um verkefnastyrki voru sendar inn með fulltrúum úr öllum 
deildum. Engin af þeim umsóknum fengu úthlutaða styrki. Tvær umsóknir 
voru sendar inn í NordForsk og hlaut ein þeirra brautargengi þar sem Eiríkur 
Bergmann prófessor er þátttakandi.  

Af þeim rannsóknasetrum sem Háskólinn á Bifröst hýsir voru það tvö setur 
sem sýndu eftirtektarverða virkni á árinu 2024. Það voru Rannsóknasetur í 
byggða- og sveitarstjórnarmálum og  Rannsóknasetur skapandi greina.  

Stoðþjónusta rannsókna leiddi vinnuhóp sem var myndaður af fulltrúum 
akademískra starfsmanna frá öllum deildum. Verkefni vinnuhópsins var að 
rýna í gæðaramma Gæðamats háskóla (Quality Enhancement Framework 3) 
um rannsóknir og nýsköpun. Hópurinn vann skýrslu þar sem lagðar voru fram 
tillögur til úrbóta á rannsóknarinnviðum háskólans.    
 
Viðburðir  

Háskólinn á Bifröst hýsti hina árlegu ráðstefnu Íslenska þjóðfélagið sem 
var haldin á Hótel Vesturlandi 24.-25. maí. Um var að ræða sextándu 
ráðstefnuna og að þessu sinni var þemað Ógnir og öryggi. Á ráðstefnunni 
voru fluttir 48 fyrirlestrar og 18 akademískir starfsmenn Háskólans á Bifröst 
tóku þátt.  

Stjórn rannsókna skipulagði ýmsa rannsóknatengda viðburði á árinu. 
Kennslu- og rannsóknaráð stóð fyrir fyrirlestrum nýrra prófessora sem nýlega 
höfðu hlotið framgang, upplýsingafundi um Horizon Europe og kynningum 
og umræðum um nýjar reglur um framgang akademísks starfsfólks. 
Rannsóknir háskólans voru kynntar á árlegri Vísindavöku á vegum Rannís. 
Stjórn rannsókna skipulagði einnig átta hádegisfundi þar sem akademískir 
starfsmenn skólans kynntu rannsóknir sínar.   

Rannsóknasjóður Háskólans á Bifröst  

Veittir voru ferðastyrkir fyrir akademíska starfsmenn en um var að ræða 22 
ferðir á ráðstefnur fyrir 12 starfsmenn.  

Á haustmisseri 2024 var veitt úr rannsóknasjóði Háskólans á Bifröst þar sem 
þrjú verkefni fengu styrki, samtals að upphæð 2.195.779 kr.   

1. Norrænir kvenleiðtogar. Einar Svansson, Haraldur Daði Ragnarsson og 
Sigrún Lilja Einarsdóttir. 

2. Þróun á starfsumhverfi stjórnenda í opinbera geiranum frá 2015-2025. 
Einar Svansson, Kári Joensen og Rakel Heiðmarsdóttir. 

3. Sameiningar menningarstofnana á Íslandi. Jón Snorri Snorrason, 
Bergsveinn Þórsson, Kári Joensen og Njörður Sigurjónsson. 

Rannsóknastjóri er dr. Kasper Simo Kristensen. 

OpenEU samstarfið
Háskólinn á Bifröst er aðili að OpenEU (Open European University) 
samstarfsneti evrópskra háskóla um fjarnám á háskólastigi og er þar með 
kominn í hóp evrópskra háskólaneta. Samstarfsverkefnið hlaut tveggja 
milljarða króna styrk frá Evrópusambandinu og mun aðild Háskólans á Bifröst 
að samstarfsnetinu hafa í för með sér aukin tækifæri í alþjóðastarfi skólans.   

Markmið OpenEU er að þróa fyrsta sam-evrópska fjarkennslu- og 
rannsóknaháskólann. Framkvæmdastjórn Evrópusambandsins hefur stutt 
OpenEU verkefnið sem hluta af frumkvæði sínu um evrópska háskóla 
(European Universities Initiative). Verkefnið er áætlað til fjögurra ára og hófst 
það formlega 1. desember 2024. 

Á árinu 2024 tóku helstu fulltrúar Háskólans á Bifröst þátt í fyrstu 
undirbúningsfundum verkefnisins, m.a. rektor, rannsóknastjóri og nýráðinn 
verkefnastjóri OpenEU, sem tók við starfi sínu 3. desember. 

Alls standa 14 háskólar að verkefninu, þar af eru 10 beinir aðilar að 
OpenEU frá níu löndum. Auk Háskólans á Bifröst eru það spænsku 
háskólarnir  Universitat Oberta de Catalunya og Universidad Nacional 
de Educacion a Distancia (UNED), Open Universiteit Nederland, 
þýski háskólinn FernUniversität in Hagen, Open University of Cyprus, 
Hellenic Open University,  St. Cyril og St. Methodius háskólinn í Búlgaríu, 
Universidade Aberta í Portúgal og Daugavpils University í Lettlandi. Að auki 
eru samstarfsháskólar frá Bretlandi (Open University), Albaníu (Fan S. Noli 
University), Norður-Makedóníu (MIT University) og Úkraínu (the Ukrainian 
Engineering Pedagogics Academy). Þá koma að verkefninu félög eins og 
Evrópusamtök fjarkennsluháskóla og Alþjóðasamtök háskóla. 

Háskólanetið spannar 368 þúsund nemendur, 24 þúsund kennara, 
fræðafólk og annað starfsfólk. Allir munu njóta góðs af samstarfi sem leggur 
höfuðáherslu á símenntun, sveigjanleika, jafnræði og atvinnuhæfni. 

Samstarfið mun bjóða nemendum alþjóðlega reynslu í gegnum stafrænt, 
blandað og staðbundið skiptinám við aðildarháskóla. Nemendur, kennarar, 
 

fræðimenn og stjórnendur innan OpenEU fá aukin tækifæri til starfa innan 
samstarfsháskóla, sem mun styrkja skólana hvað varðar samvinnu, starfsvenjur 
og sameiginlegar áskoranir.  

Einblínt verður á þrjú lykilsvið sem taka á helstu áskorunum, ekki aðeins 
í Evrópu heldur einnig á heimsvísu. Þetta eru loftslagsmál, stafrænar 
umbreytingar og lýðræði. Áhersla verður lögð á að námsbrautir sem þróaðar 
verða innan OpenEU snúi að einhverju þessara sviða. 

Eitt markmiða samstarfsins er að bjóða upp á fjölbreyttar námsleiðir. 
Alþjóðlegt BS-nám í hugbúnaðarþróun, opið meistaranám í 
loftslagsbreytingum og safn örnámslína á fyrrnefndum lykilsviðum eru meðal 
námslína sem verða í boði og miða að því veita sveigjanlegri námsleiðir og 
aukin tækifæri til alþjóðlegs skiptináms og samstarfs.  

Doktorsnám verður einn lykilþátta verkefnisins og mun stuðla að samstarfi 
rannsóknateyma frá háskólum innan háskólanetsins. Unnt verður að koma á 
fót sameiginlegum leiðum til doktorsnáms, með það að markmiði að skapa 
virkt og samstarfsmiðað samfélag fyrir doktorsnema. 

Verkefnastjóri OpenEU er dr. Susanne Arthur. 

Nýsköpun og samfélagsleg virkni
Samfélagsþátttaka er fjórða stoðin í stefnumiðum Háskólans á Bifröst fram 
til ársins 2030. Á síðustu árum hafa háskólar, bæði á Íslandi og víða um 
Evrópu verið að draga slíkar áherslur fram og fela þær í sér að háskólar hafa 
skyldum að gegna við samfélagið og ekki síst gagnvart nærumhverfi þeirra.  

Nýsköpun og stuðningur við frumkvöðla 

Nýsköpun í námi og stuðningur við frumkvöðlastarf eru hornsteinar í framlagi 
Háskólans á Bifröst til virkari þátttöku í samfélaginu. Árið 2024 einkenndist 
af áframhaldandi þátttöku skólans í að byggja upp innviði á þessu sviði á 
Vesturlandi þar sem hinir ýmsu aðilar í landshlutanum taka höndum saman. 
Árið 2024 er annað starfsár bæði Nýsköpunarnets Vesturlands (NýVest) og 
Gleipnis, nýsköpunar- og þróunarseturs á Vesturlandi.   

NýVest er samráðs- og samstarfsvettvangur allra þeirra aðila á Vesturlandi 
sem vilja tengja sig við nýsköpun og eflingu atvinnulífs í víðum skilningi. 
NýVest er þannig ætlað að vera samstarfsnet sem styður við nýsköpun 
á Vesturlandi, en um þetta hlutverk segir á vefsíðu þess: Nýsköpunarnet 
Vesturlands er bakhjarl landshlutans í málum nýsköpunar ásamt því að tengja 
saman frumkvöðla og hagaðila (www. nyvest.is).  

NýVest, Gleipnir og SSV stóðu sameiginlega að viðskiptahraðalinum 
Vesturbrú haustið 2023 sem lauk 1. febrúar 2024 með kynningum í 
Hjálmakletti. Þessir aðilar stóðu jafnframt að árlegum frumkvöðladegi í 
október 2024. Stefnt er að því að halda viðskiptahraðal annað hvert ár 
en uppi eru hugmyndir um að sameina slíka viðburði meira yfir landið. Á 
árinu var unnið að eflingu og markaðssetningu samvinnurýma víðsvegar á 
Vesturlandi og veittir styrkir til reksturs þeirra. Í tengslum við byggðaáætlun

ákváðu stjórnvöld að bjóða ríkisstofnunum styrki vegna starfa utan 
höfuðborgarsvæðisins, svokölluð óstaðbundin störf. Nokkuð hefur þótt skorta 
á að þessi stuðningur hafi nýst sem skyldi og beittu NýVest og samstarfsaðilar 
á Vesturlandi sér fyrir því að hvetja stjórnvöld til að gera meira til að styðja við 
óstaðbundin störf hjá hinu opinbera.  

Gleipnir er sjálfseignarstofnun með aðsetur á Hvanneyri, stofnuð að undirlagi 
Landbúnaðarháskóla Íslands og Háskólans á Bifröst. Tilgangur setursins er 
að leiða og byggja upp samstarf stofnaðila, stjórnvalda og annarra hagaðila 
með áherslu á að efla rannsóknir og hagnýtingu þeirra, stefnumótun, 
nýsköpun og fræðslu á sviði landbúnaðar, matvælaframleiðslu, sjálfbærni 
og loftslagsmála. Á árinu 2024 varð breyting á stjórn setursins þegar nýr 
framkvæmdastjóri, dr. Alexander Schepsky, tók við starfi 1. júní.  

Gleipnir hefur á árinu tekið þátt í fjölda viðburða og samstarfsverkefna, 
þar á meðal Nýsköpunardegi Vesturlands sem haldinn var í október 
í samstarfi við SSV. Einnig var unnið að fjölda umsókna í innlenda og 
erlenda samkeppnissjóði, m.a. í tengslum við framtíðaruppbyggingu 
þörungarannsóknaseturs, tækjakaup fyrir LbhÍ, orkuskipti í landbúnaði og 
skýrslugerð um nýtingu glatvarma og húsahitun á köldum svæðum.  

Þátttaka í viðburðum á borð við Arctic Algae, Arctic Circle, Lagarlíf – eldi 
og ræktun og Dag landbúnaðarins hefur jafnframt veitt Gleipni mikilvæga 
innsýn inn í helstu þróunarmál á sviði lífhagkerfis, matvælaöryggis og 
sjálfbærrar nýsköpunar. Auk þess hafa tengsl styrkst við innlenda og erlenda 
samstarfsaðila og grundvöllur skapast fyrir ný verkefni á næstu árum. Margrét 
Jónsdóttir Njarðvík rektor tók við stjórnarformennsku í Gleipni af Ragnheiði I 
Þórarinsdóttur rektor LBHI. 

Samfélagsleg þátttaka 

Viðræður Háskólans á Bifröst og Háskólans á Akureyri um möguleika til 
sameiningar, setti hugmyndir um samfélagslega í nýtt samhengi. Áfram 
hefur þó verið unnið að nýsköpun í námsframboði og auknu þverfaglegu 
akademísku námi. Uppbygging örnáms er einn liður í því að styrkja 
samfélagslega þátttöku háskólans með enn fjölbreyttara námsframboði, svo 
að sem flestir geti fundið nám við sitt hæfi. 

PRME

Háskólinn á Bifröst er aðili að viðmiðum Sameinuðu þjóðanna um ábyrga 
stjórnunarmenntun (PRME) þar sem lögð er áhersla á að mennta ábyrga 
leiðtoga með tilliti til samfélagsábyrgðar og hugmyndafræði sjálfbærrar 
þróunar. Skólinn einsetur sér að vinna í anda þessara viðmiða og gerir grein 
fyrir þeim með reglulegum hætti. Á árinu 2022 var gefin út yfirgripsmikil 
skýrsla um það sem áunnist hefur á þessu sviði á tímabilinu 2018-2021 og 
settar fram áherslur til næstu missera. PRME skýrslur háskólans eru allar 
aðgengilegar á vef hans, www.bifrost.is. 

Heiti verkefnisins er skammstöfunin fyrir viðmið um ábyrga stjórnunarmenntun 
(e. Principles for Responsible Management Education) og felur aðild í sér 
skuldbindingu um að tvinna lagaleg málefni, gildi og viðhorf sjálfbærrar 
þróunar saman við kennslu og rekstur starfseminnar og auka með því móti 
vitund og skilning háskólasamfélagsins á sjálfbærni og samfélagslegri ábyrgð. 

Dr. Guðrún Johnsen, deildaforseti viðskiptadeildar og dr. Einar Hreinsson, 
gæðastjóri, fara fyrir þátttöku Háskólans á Bifröst í PRME.  

Fjármála- og rekstrarsvið
Fjármála-og rekstrarsvið heldur utan um fjármál háskólans, innheimtu, 
launamál og almenna fjármálastjórn. Undir sviðið heyrir einnig húsnæðissvið 
sem heldur utan um útleigu og viðhald á húsnæði.  

Mikil vinna hefur farið í það á árinu að straumlínulaga alla ferla og 
sjálfvirknivæða bókhaldið hjá háskólanum og hefur það gengið mjög vel. 
Starfsmenn á fjármálasviði eru Guðrún Ólafsdóttir aðalbókari og launafulltrúi 
og Anna María Sigurðardóttir innheimtufulltrúi og bókari hjá Kiðá. Þá heyrir 
umsjónarmaður húsnæðis einnig undir sviðið og hefur Eva Benedikts Díaz 
gegnt því starfi frá 2022, en hún kom til baka úr leyfi í lok ársins.   

Starfsmenn viðhaldsdeildar voru fjórir í lok árs. Pablo Rolando Díaz Orellana 
hefur haft umsjón með viðhaldsdeild en þar undir falla allar íbúðir á Bifröst 
auk skólahúsnæðisins.    

Fjármálastjóri er Anna Þórunn Reynis. 



53

    2016  2017  2018  2019  2020  2021  2022  2023  2024

Tekjur    796  821  844  936  1,088  1,315  1,329  1,339  1,430

Skammtímaskuldir   312  283   241  229     207    154     209     202     297

Langtímaskuldir   378  370   277  270     257    167    102      98      97

Fjármagnskostnaður   (45)  (37)   (29)  (24)     (23)    (22)       (9)        (3)       0.6

Hagnaður    (50)    34      3   17      96    191      39      16     (21)

Húsnæðisþjónusta
Nemendagarðar á Bifröst eru í eigu Kiðár ehf., dótturfélags Háskólans á 
Bifröst. Heildarfjöldi fasteigna í eigu félagsins á árinu 2024 voru 70 eignir, en 
fjórar íbúðir voru seldar á árinu. Í lok nóvember rann út samningur sem gerður 
var við Borgarbyggð og Ríkiseignir um útleigu húsnæðis til flóttamanna, og 
fluttu þá allir flóttamenn á vegum Vinnumálastofnunar úr húsnæði háskólans. 
Margir Úkraínumenn héldu þó áfram að leigja hjá Kiðá og eru nú í almennri 
leigu. Farið var í átak að leigja út íbúðir og stök herbergi á almennum markaði 
en skortur er á íbúðum í kringum Borgarnes. Nemendur leigja áfram hjá Kiðá 
á staðlotum, gistiaðstaða er fyrir kennara auk þess sem fimm starfsmenn leigja 
þar íbúðir og búa á svæðinu.    

Þess smá svo geta að veruleg eftirspurn var jafnan eftir leiguhúsnæði á Bifröst 
og algengt að biðlistar mynduðust eftir húsnæði.   

Eva Benedikts Díaz er umsjónarmaður húsnæðis.  

Viðhaldsdeild
Starfsemi viðhaldsdeildar var með hefðbundnu sniði fyrstu mánuði ársins. 
Áfram var unnið að viðhaldsverkefnum frá fyrra ári vegna aðalbyggingar 
og tengdra bygginga, samhliða því sem venjubundnu viðhaldi og þrifum 
á íbúðarhúsnæði var sinnt ásamt árstíðabundnum útiverkum af ýmsu 
tagi.  Skólabyggingin hefur að mestu verið tæmd en umsjón og viðhald hefur 
haldið áfram þó svo að engin starfsemi sé í húsnæðinu.  

Það hefur farið mikil vinna í að gera upp íbúðir og stök herbergi á Bifröst 
en kominn var tími á viðhald á ansi mörgum íbúðum. Einnig voru sett  upp 
lyklabox í stökum herbergjum þannig að nú þarf starfsmaður ekki að vera á 
staðnum þegar nemendur koma á staðlotur.  Auk þess var sett upp internet í 
nemendagörðunum en aukin krafa var um aðgengi að neti.    

Töluverð vinna fylgir því að sinna húsnæði sem er í almennri leigu en hefur 
það allt gengið vel.  

Starfsmenn viðhaldsdeildar eru Pablo Rolando Díaz Orellana, Johnny 
Nielsen, Grace Waswi og Esnart Kapolyo. 

Kennslusvið
Verkefni kennslusviðs lúta að framkvæmd kennslu og þjónustu og heildarþjónustu 
við nemendur, kennara og annað starfsfólk skólans. Kennslusvið hefur umsjón 
með kennslukerfi (Canvas), prófakerfi (Inspera) og nemendaskrárkerfi (Ugla) 
skólans og sér meðal annars um útskriftir nemenda, móttöku umsókna, útgáfu 
vottorða eða annarra staðfestinga vegna náms, mati á fyrra námi, umsýslu 
vegna lokaritgerða, framkvæmd lokaprófa, náms og starfsráðgjöf og umsjón 
með starfsnámi svo nokkur verkefni séu nefnd. Starfsmenn kennslusviðs sjá 
einnig um mikilvæga þætti í skólastarfinu eins og framkvæmd kennslumats 
og skipulagningu á staðlotum. Eins er skipulag skólaársins, lotuskiptingar og 
þróun kennsluhátta á ábyrgð sviðsins. Í byrjun nýs skólaárs runnu kennslu og 
upplýsingatæknisvið tímabundið saman fyrir  kennsluárið 2024 - 2025. 
Framkvæmdastjóri kennslu og þjónustu er Halldóra Lóa Þorvaldsdóttir.

Húsnæðismál og starfsemin 

Í byrjun árs var kennslusvið til húsa í Jaðarseli 11, en ákveðið hefur verið að 
selja allar byggingar á Bifröst og því var farið í að finna varanlegt húsnæði 
undir skrifstofur. Fyrir valinu varð Hvanneyrargata 3 á Hvanneyri þar sem 
eru 16 vinnurými, að auki hefur starfsaðstaðan í Borgartúni stækkað til muna. 
Flutningar fóru fram í júlí og ágúst og hófst því nýtt kennsluár á nýjum stað. 
Samið var við Menntaskóla Borgarfjarðar og Landbúnaðarháskóla Íslands 
um kennsluaðstöðu á staðlotum en ljóst var að húsnæði menntaskólans myndi 
ekki duga eitt og sér vegna mikillar aðsóknar. Nýnemadagur háskólagáttar 
fór fram í húsnæði Landbúnaðarháskólans á Hvanneyri, en nýnemadagur 
grunn- og meistaranema í húsnæði Menntaskóla Borgarfjarðar. Kennsla á 
staðlotum viðskiptadeildar fór fram í húsnæði Menntaskóla Borgarfjarðar en 
kennsla lagadeildar, félagsvísindadeildar og háskólagáttar fór fram í húsnæði 
Landbúnaðarháskólans á Hvanneyri. 

Starfsemi skólans tók stakkaskiptum árið 2024. Háskólinn á Bifröst var 
fjármagnaður að hluta með ríkisfjármagni og að hluta með skólagjöldum.  

Um mánaðarmótin mars- apríl lá fyrir að skólagjöld yrðu afnumin við 
skólann og eingöngu yrði innheimt skrásetningargjald líkt og við opinbera 
háskóla. Fara þurfti í allsherjar breytingar á regluverki, verkferlum, gjaldskrá, 
innritunarferli og greiðslukerfi skólans. Óhætt er að segja að þetta hafi tekið 
á vegna skamms fyrirvara en þarna hafði þegar verið opið fyrir umsóknir í 
skólann í rúman mánuð. Með mikilli samvinnu allra aðila og deilda tókst að 
aðlaga kerfin okkar að mestu. Hanna þurfti innheimtukerfi vegna prófgjalda 
frá grunni þar sem enginn skóli hafði nýtt sér slík kerfi áður. Það tókst rétt fyrir 
próf í fyrstu lotu og mátti ekki tæpara standa.  

Að sama skapi var sprenging í umsóknum við skólann og þrefaldaðist fjöldi 
nemenda við skólann á milli ára. 

Vegna mikillar fjölgunar nemenda þurfti að fjölga og breyta verkefnum 
á kennslu og upplýsingatæknisviði. Við bættust þrjú stöðugildi, einn 
verkefnastjóri deilda, prófstjóri og náms- og starfsráðgjafi.  

Ása Sigurlaug Harðardóttir lét af störfum sem kennsluráðgjafi og í 
hennar stað var María Ásdís Berndsen ráðin sem verkefnastjóri þróunar 
fjarnáms og kennslukerfa. Með henni starfar Jóhanna Marín Óskarsdóttir 
sem kennsluráðgjafi í 65% starfi. Arna Kristín Sigurðardóttir og Hlynur 
Finnbogason tóku við sem prófstjórar en Leifur Finnbogason lét af störfum. 
Hugrún Ósk Guðjónsdóttir kom inn sem verkefnastjóri lagadeildar, Soffía 
Dagmar Þorleifsdóttir tók við grunn- og meistaranámi félagsvísindadeildar en 
áður var hún með grunnnám félagsvísinda- og lagadeildar auk háskólagáttar.  
Embla Kristínardóttir fór í leyfi og í hennar stað kom Lára Lárusdóttir. 

Kennsla, ráðgjöf og þróun

Í apríl var tekin ákvörðun um að halda áfram með tilraunaverkefni í 
FeedbackFruits kerfinu og framlengja samning um ár þar sem hálft ár 
reyndist ekki nægur tími til að prufukeyra kerfið. FeedbackFruits kemur með 
viðbætur inn í kennslukerfið Canvas, meðal annars jafningjamat, hópamat 
og gagnvirka kennslu. Kennarar sem hafa notað forritið eru almennt ánægðir 
með það sem og nemendur. Á haustönn fór María Berndsen á ráðstefnu 
Canvas sem fram fór í Barcelona 7. - 8. október. Þar kynntist hún öllum 
helstu nýjungum í kerfinu og viðbótum við það. Þar á meðal var Intelligent 
Inside sem heldur utan um tölfræðigögn í Canvas og auðveldar vinnslu 
þeirra og eftirfylgni. Til að mynda auðveldar kerfið eftirlit með námskeiðum, 
gæðaúttektum, fagstjóraskýrslum og eftirfylgniverkefnum náms- og 
starfsráðgjafa með nemendum. Í desember var tekin ákvörðun um að innleiða 
Intelligent Inside og er verið að sníða kerfið að þörfum skólans. Í kjölfarið 
verður það kynnt fyrir framkvæmdastjórn, fagstjórum og þjónustusviði skólans. 

Fjöldinn allur af vinnustofum og örnámskeiðum voru í boði fyrir kennara og 
starfsfólk skólans. Námskeiðin miðuðu hverju sinni að þeim þáttum sem voru á 
döfinni í starfi og tóku kennarar og starfsfólk þátt í umræðum um kennslufræði, 
praktísk málefni og áhugaverðar nýjungar í kennslu eða tækni sem tengist 
námi og kennslu.  

Að beiðni ráðuneytis háskólamála var farið að vinna í vöruhúsi gagna sem er 
gagnaskilakerfi inni í nemendaskrárkerfi skólans, Uglunni. Þegar kvarðar hafa 
verið vottaðir mun ráðuneytið geta nálgast upplýsingar frá skólunum um fyrir 
fram ákveðna þætti daglega og fylgst þannig með framgangi mála. Vinna við 
vottun kvarðanna hófst í nóvember 2024 og stendur enn yfir.  

Kennslusvið hefur að auki verið með tvo fulltrúa í starfshóp sem kallast Gæði 
háskólanáms á stafrænum tíma, þær Maríu Á. Berndsen og Jóhönnu M. 
Óskarsdóttur en allir háskólar landsins koma að þessu verkefni.  

Halldóra Lóa Þorvaldsdóttir er einnig fulltrúi skólans í verkefni þvert á háskóla 
landsins um samstarfshindranir íslenskra háskóla. Þar er hugmyndin að brú 
verði mynduð á milli skóla kerfislega séð til að auðvelda aðgengi nemenda

að námskeiðum á milli skóla sem og að auðvelda skólum að bjóða upp á 
sameiginlegar námslínur. 

Upptökuverinu var aftur komið upp í húsnæði skólans í Borgartúni 18 og 
samningi við Hafnarhaus slitið þar sem það var áður til húsa.  

Háskólinn á Bifröst, notar eins og aðrir háskólar landsins, Turnitin hugbúnað 
til að aðstoða nemendur í meðferð heimilda og við skrif lokaverkefna. Kerfið 
tekur við öllum lokaverkefnum og fjölda verkefna, ber saman við fyrri skil 
nemenda og gefur skýrslu um heimildarnotkun. 

Vinna við viðbætur á prófakerfinu Inspera hófst á árinu, ætlunin er að taka 
upp svokallaðan Integrity Browser sem auðveldar nemendum vítt og breytt um 
heiminn að taka próf í umhverfi þar sem yfirsetan er rafræn og því yrði minni 
þörf á því að próf verði á prófstað. 

Náms- og starfsráðgjöf 

Náms- og starfsráðgjafar skólans eru tveir, Helga Rós Einarsdóttir í 100% 
starfshlutfalli og Unnur Símonardóttir sem hóf störf í ágúst, þá í 60% 
starfshlutfalli sem var aukið í 80% frá og með 1. október 2024. Á sama tíma 
var 20% staða verkefnastjóra starfsnáms færð til Unnar.  

Náms- og starfsráðgjafar starfa í þágu nemenda og gæta hagsmuna þeirra, 
þjónustan er einstaklingsbundin og fer fram í trúnaði. Markmið ráðgjafarinnar 
er að stuðla að vellíðan nemenda, efla færni þeirra og sjálfsþekkingu til að 
ná sem bestum árangri í námi og aðstoða þá við að finna áhuga sínum og 
hæfileikum farveg. Náms- og starfsráðgjafar aðstoða nemendur að finna 
leiðir þegar upp koma áskoranir sem geta haft áhrif á námsframvindu og 
vellíðan þeirra í námi. Þeir veita nemendum ráðgjöf um náms- og starfsval, 
leiðbeina um skipulögð vinnubrögð í námi, hafa umsjón með sérúrræðum og 
sporna gegn brotthvarfi með markvissum aðgerðum.  

Náms- og starfsráðgjafar tóku þátt í kynningum, voru með rafræna fræðslu, 
og nýttu tölvupóst og Uglu til að koma upplýsingum á framfæri til nemenda. 
Árið 2024 bárust samtals 1271 erindi samkvæmt skráningu,  496 viðtöl 
og 775 erindi í tölvupósti. 505 erindi bárust á vor- og sumarönn og 766 á 
haustönn.  

Árið 2024 var nemendum boðið upp á 8 fyrirlestra í rauntíma í gegnum 
Teams. Efni örfyrirlestranna voru markmið og tímastjórnun, lokaritgerðarskrif, 
lestrar- og glósutækni, frestun og svo tvö námskeið um prófaundirbúning, 
próftöku og prófkvíða á hverri önn. Þátttaka í námskeiðunum var góð. 378 
skráningar bárust og 245 nemendur tóku þátt í námskeiðunum sem er mikil 
aukning frá fyrra ári í samræmi við fjölgun nemenda við skólann.  

Nemendum sem eru að skrifa lokaritgerð er boðið að taka þátt í hópráðgjöf 
í gegnum Teams undir stjórn náms- og starfsráðgjafa. Aðalmarkmiðið er að 
nemendur skili fullkláraðri ritgerð á réttum tíma. Á vorönn skráðu 21 nemendur 
sig í hóp sem endaði í að 18 tóku þátt í fjórum hópum. Á haustönn voru 11 
nemendur sem tóku þátt í tveimur hópum, einum fyrir meistaranema og öðrum 
fyrir grunnnema.    

Háskólagátt 

Í júlí tók Guðrún Rannveig Stefánsdóttir við Háskólagátt af Önnu Jónu 
Kristjánsdóttur. 

Nám í Háskólagátt veitir alhliða undirbúning fyrir háskólanám. Það er 
skipulagt með hliðsjón af reglum nr. 835/2019 um aðfaranám í háskólum. 
Háskólagátt er einnig í boði fyrir nemendur með erlent móðurmál og ber sú 
námslína nafnið University Gateway. 

Nám í Háskólagátt er skipulagt í framhaldsskólaeiningum og er samtals 70 
f-einingar, sem jafngildir fullu námi í eitt ár. Nemendur geta klárað námið á 
einu ári eða dreift því á lengri tíma. Námið er ætlað fullorðnum nemendum 
sem þurfa undirbúning fyrir háskólanám. Nemendur útskrifast með þekkingu, 
leikni og hæfni á þriðja hæfniþrepi íslenska hæfnirammans um menntun.  

Í Háskólagátt er notast við vendikennslu sem felur í sér að nemendur fá 
fyrirlestra á rafrænu formi og sækja síðan umræðu- og verkefnatíma með 
kennurum.  Námið hentar mjög vel með vinnu þar sem það er fjarnám og 
hægt er að dreifa því yfir lengri tíma eins og hentar hverjum og einum. 

Aðgangsviðmið eru skilgreind á heimasíðu skólans. Nám í Háskólagátt 
býr nemendur undir nám á háskólastigi í greinum hug- og félagsvísinda 
auk þess sem það veitir undirstöðumenntun á framhaldsskólastigi til að 
styrkja einstaklinga út á vinnumarkaðinn. Kenndar eru þrjár kjarnagreinar; 
íslenska, stærðfræði og enska. Auk þess taka nemendur stutt námskeið í 
upplýsingatækni, námskeið í félagsvísindum og skapandi og gagnrýninni 
hugsun, og þverfaglegt námskeið undir heitinu Landið mitt Ísland.  

Nemendur hafa val um að taka áfanga um stofnun og rekstur fyrirtækja, 
akademíska ensku eða fjármálalæsi. 

Nemendur í University Gateway taka samtals 90 f-einingar og þar af eru 40 
f-einingar í íslensku sem öðru máli á stigi A2.1 – B1.2. Nemendur geta tekið 
námið á tveimur árum í fullu námi eða dreift því á lengri tíma. Hluti námskeiða 
er kenndur á ensku og hluti á íslensku. Nemendur fá sérstakan stuðning í 
námskeiðum sem kennd eru á íslensku, sem styður við íslenskunám þeirra. 

Upplýsingatæknisvið
Á meðal helstu verkefna upplýsingatæknisviðs eru rekstur á 
upplýsingatæknikerfum háskólans ásamt samskiptum við birgja og aðra 
þjónustuaðila vegna hugbúnaðar- og upplýsingatæknikerfa. Sviðið 
annast einnig tækniþjónustu fyrir nemendur og starfsfólk háskólans, hefur 
gæðaeftirlit með upplýsingatæknikerfum skv. stefnumörkun háskólans og 
framfylgir reglubundinni öryggis- og áhættugreiningu á þeim. Þá má einnig 
nefna nýsköpun og þróun á hugbúnaði og umsjón með tölfræðivinnslu og 
gagnagreiningu í samstarfi við önnur svið og deildir innan skólans. 

Ákveðið var að bæta við tveimur starfsmönnum í 100% störf hjá 
upplýsingatæknisviði til að bregðast við auknum fjölda nemenda og 
starfsfólks. Ólafur Jóhannesson og Ólafur Örn Haraldsson voru ráðnir inn á 
sviðið og hófu störf í lok júlí. 

Starfsmenn upplýsingatæknisviðs í fullu starfi eru Auðbjörg Jakobsdóttir 
forstöðumaður sviðsins en hún er í leyfi skólaárið 2024-2025, Bernharður 
Guðmundsson og Ólafur Jóhannsson eru verkefnastjórar á sviðinu og Ólafur 
Örn Haraldsson er tæknimaður í 60% starfi. Sigurður Kristófersson er í 80% 
starfi sem netöryggistjóri. Ólafur Jóhannsson og Ólafur Haraldsson eru með 
fasta viðveru í Borgartúni 18 í Reykjavík og var ráðning þeirra liður í bættri 
þjónustu við starfsfólk þar.  

Háskólinn á Bifröst notar Microsoft hugbúnað fyrir almenna starfsemi og 
nýtir tvöfalda auðkenningu til að tryggja öryggi aðgangs. Aðkeypt samhæfð 
prentþjónusta gerir notendum kleift að tengjast hvaða prentara háskólans sem 
er, óháð staðsetningu. 

Upplýsingatæknisvið hefur komið að innleiðingu og yfirferð á Canvas kerfi 
skólans og Uglunni og er unnið að stöðugum uppfærslum og endurbótum á 
kerfunum. Netöryggismálin hafa einnig verið í brennidepli á sviðinu þar sem 
unnið er að gerð nýrrar stefnu og aðgerðaráætlunar. Sviðið hefur komið að 
mikilli tölfræðivinnu og skýrsluskrifum til stjórnar skólans, framkvæmdastjórnar 
og fagstjóra sem og til ytri aðila.  

Hollvinasamtök Bifrastar
Markmið Hollvinasamtaka Bifrastar eru að efla og viðhalda tengslum milli 
yngri og eldri nemenda og annarra þeirra er bera hag Háskólans á Bifröst 
fyrir brjósti og styðja við uppbyggingu og skólastarf á Bifröst. Til að ná fram 
markmiðum sínum tilnefna samtökin fulltrúa í stjórn háskólans og fulltrúaráð. 
Hollvinasamtökin eru með heimasíðuna hollvinir.bifrost.is. Þar má finna allar 
helstu upplýsingar um samtökin. Einnig halda samtökin úti félagasíðu á 
Facebook.  

Stjórn Hollvinasamtaka Bifrastar starfsárið 2023-24 skipa:

Aðalfulltrúar: 
Gissur Pétursson, formaður tilnefndur af rektor
Anna Ólöf Kristjánsdóttir
Erla Björg Eyjólfsdóttir

Varafulltrúar: 
Þórdís Sif Sigurðardóttir 
Hallur Jónasson

Skoðunarmenn voru kjörnir Sævar Siggeirsson og Erlendur Hjaltason.

Stjórn Hollvinasjóðs Bifrastar skipa:

Aðalfulltrúar: 
Bergþór Guðmundsson, formaður
Margrét Vagnsdóttir, ritari 
Helgi Hróðmarsson, gjaldkeri

Nemendafélag Háskólans á Bifröst
 
Árið 2024 var fjölbreytt og skemmtilegt hjá nemendafélagi Háskólans á Bifröst (NFHB), þrátt fyrir þær 
áskoranir sem félagið mætti. Haustið hófst rólega, enda tók tíma að finna rétta fólkið í stjórnina, en með 
frábærri samvinnu tókst að fylla allar stöður. Þrátt fyrir að starfsemi undirfélaganna Justitia, Merkúr 
og Venus væri tiltölulega róleg, tóku stjórnarmenn þeirra virkan þátt í starfi NFHB og voru mikilvægur 
stuðningur í félagsstarfinu. 

Stjórn nemendafélagsins frá 2023 sat fram að haustkosningum 2024. Eftir þær kosningar var stjórn 
skipuð svo: Kristín Ósk Wium Hjartardóttir, forseti, Júlíus Andri Þórðarson, varaforseti, Sara Bergsdóttir, 
fjármálastjóri, Agla Sól M. Hafdísardóttir, samskipta- og viðburðarstjóri, Halldór Kjartan Þorsteinsson, 
hagsmunafulltrúi, og Margeir Haraldsson Arndal, nýnemafulltrúi. Í nóvember tók Júlíus Andri Þórðarson 
tímabundið við embætti forseta af Kristínu Ósk Wium Hjartardóttur. 

Þátttaka nemenda á staðlotum var misjöfn yfir skólaárið og heldur minni þegar leið á veturinn, sem 
þekkt er frá fyrri árum vegna veðurs og árstíma. NFHB hélt þó áfram að standa fyrir skemmtilegum og 
fjölbreyttum viðburðum sem vöktu áhuga nemenda, eins og Minute to Win It, Vetrarleikum NFHB og 
bingókvöldi. Auk þess var mjög góð stemning á félagsfundum sem haldnir voru í Stúdentakjallaranum 
í Reykjavík í desember.  

Það var sérstaklega ánægjulegt að sjá hve vel tókst til með árshátíðina sem haldin var 1. mars, en 
ekki hefur tekist að halda slíka hátíð í mörg ár. Áslaug Arna Sigurbjörnsdóttir, þáverandi háskóla-, 
iðnaðar- og nýsköpunarráðherra var óvæntur leynigestur árshátíðarinnar. Heimsóknin var að tilefni 
þess að sama dag var formlega gengið frá niðurfellingu skólagjalda. Um 80 nemendur mættu og var 
árshátíðarnefndinni hrósað mikið fyrir frábæra skipulagningu.  

Þátttaka NFHB innan LÍS hélt áfram að vera mikil og félagið sinnti hlutverki sínu af miklum krafti. 
Landsþing LÍS var að hluta til haldið á Bifröst með mjög vel heppnaðri kvölddagskrá. Þá var ánægjulegt 
að sjá að NFHB fékk í fyrsta sinn þrjá fulltrúa kosna á landsþingið vegna fjölgunar nemenda við 
skólann. Á þinginu var lögð mikil áhersla á mikilvægi þess að rödd nemenda heyrðist skýrt í öllum 
umræðum um framtíð Háskólans á Bifröst og Háskólans á Akureyri. Stjórn NFHB mun áfram vinna 
ötullega að því að gæta hagsmuna nemenda og efla félagsstarfið á komandi árum.

Stjórn NFHB

Útgefandi: Háskólinn á Bifröst, apríl 2025 

Prentun: Litróf

Lærum heima


